
Mkpolite

IGB. 321 bu ihe omumu nwere kredit abuo, nke a na-eme n’afo nke ato na simesta nke izizi. E
dere ya maka umu akwukwo na-eme Igbo kpom kwem. O nwere nkeji ihe omumu iri na ang nke
ruturu aka n’usoro okwu na uto asusu. E si n’asusu Igho weta atu niile e nyere n’akwukwo a, iji
ziputa ka asusu Igbo si akpa agwa di ka o si metuta usoro okwu. Usoro okwu Igbo di oke mkpa
n’amumamu Igbo maka na otutu nchocha e merela na-egosi na e nwere otutu uzo asusu Igbo si
di iche n’asusu ndi 0zo di ka o si metyta usoro okwu. Nke a putara ihe n’etu nkeji asusu di iche
iche e nwere n’lgbo si akpa agwa site n’onodu ha n’ahiri okwu. N’asusu Igbo, usoro okwu di oke
mkpa maka na ¢ bu ya na-enye aka igosiputa oru di iche iche mkpuru okwu na-aru n’ahiri okwu.
A naghi esikari n’odidi mkpuru okwu amata oru ya n’lgbo. O na-abukari site oru o na-aru n’ahiri
okwu

Ndina ihe omumu a ga-akowara gi koosu a na-ekwu maka ya, akwukwo di iche iche i ga-agu na
ka i ga-esi jiri ha ruo oru. O ga-agwa gi oge ole i nwere ike inye na nkeji ihe omumu ¢ bula ma
gbaziere gi ka i ga-esi mee ihe omume so ya. O di mkpa na i na-eje klasi ka gi na ndi nkuzi
kparita gbasara ihe nhimahu i nwere banyere ihe omumu koosu a.

Mbunuche izugbe

E mebere koosu a iji kuziere gi usoro di iche iche e si emebe ahiri okwu n’asusu tumadi asusu
Igbo di ka otu n’asusu, ndi a na-asu na Naijiria. Ihe ndi gbara okpurukpu a na-atu anya ya bu:

a. a kuziere gi ufodu okwu gbara okpurukpu gbasara amumamu usoro okwu di ka otu n’alaka
amumamu asusu

b. ime ka i huta ka asusu si akpa agwa di ka o si metuta usoro okwu na uto asusu izugbe.
c. ime ka i huta uzo e si atule asusu Igbo di ka o si metuta usoro usoro okwu

d. iziputara gi atutu mgbanwe di ka otu n’atutu di iche iche e ji atule ahiri okwu nke asusu ¢ bula
tumadi asusu Igbo

e. inyere gi aka iziputa ndimiche di na ndoko ahiri okwu Igbo na nke asusu ndi ¢zo gbara ya
okirikiri

Mbunuche dam dam



Yunit niile e nwere n’ihe omumu a nwere mbunuche nke ya. O kwesiri ka i guo ya tupu i malite
ileba anya na nkuzi e nwere na nkeji omumu ahu. A turu anya ka i mechaa nke a tupu e mechaa
ihe omumu a, i ga-enwe ike:

a. kowaa ihe uto asusu putara

b. deputa ka asusu ¢ bula si akpa agwa site n’ighado ukwu n’uto asusu izugbe
c. kowaa atutu uto asusu mgbanwe na etu e si eji ya atule asusu

d. gbado ukwu n’uto asusu mgbanwe kowaa usoro mwube ahiri okwu Igho

e. ziputa ufodu ndimiche n’usoro okwu asusu Igbo na asusu ndi 9zo di ka Bekee

Usoro ihe omumu

lje meruo koosu a n’isi ma meta ya nke oma, o di mkpa na i guru nkeji o bula, guo akwukwo
ogugu ndi a rugara aka nakwa akwukwo ndi ozo NOUN weputara. Yunit o bula nwere ihe
omume nke onwe so ya. N’agbata di iche iche n’ihe omumu a, a turu anya na i ga-ezite ihe
omume ndi ahu i mere maka ntule. Na ngwucha koosu a, a ga-enwe ule mmechi; ¢ ga-ewe ihe di
ka izu uka iri na ise imecha ya. E deputara ihe niile gbasara koosu a n’ebe a. I ga-eweputa oge
guo nkeji o bula ofuma ka i nwee ike mee koosu a ofuma ma mechaa ya n’oge.

Ngwa ihe omumu

Ihe ya na ihe omumu a so gunyere:

1. yunit ihe omumu

2 akwukwo ogugu

3. fail ihe omume

4 0ge nziputa ihe a mytarala

Yunit ihe gmumu

E nwere nkeji ihe omumu iri na ano na koosu a di ka e si deputa ha ebe a:



MODUL 1
Yunit 1
Yunit 2
Yunit 3
Yunit 4

MODUL 2
Yunit 1
Yunit 2
Yunit 3
Yunit 4

MODUL 3
Yunit 1
Yunit 2
Yunit 3
Yunit 4

MODUL 4
Yunit 1
Yunit 2
Yunit 3
Yunit 4

Na modul 1 a, a kpolitere uto asusu di ka iwu na-achikwa akparamagwa asusu gburu gburu. O
lebakwaziri anya na nkeji asusu Igbo di ka ihe mgbakwasa ukwu na ntule asusu. Modul 2 lebara
anya n’isi okwu ufodu di mkpa na ntule usoro okwu di ka nkebi okwu, udidi ya, nkowa mkpuru
okwu ufodu na ntule usoro okwu di ka odono, nnogide dg. Modul 3 na-akowa uto asusu

mgbanwe na uzo di iche iche e nwere ike igbaso tulee ahiri okwu Igbo. O lebara anya n’etu e si

UTOQ ASUSU
Nkowa uto asusu
Uto asusu izugbe
NKkeji asusu |

NKkeji asusu 11

ISI OKWU UFQDU NA NTULE USORO OKWU
NKkebi okwu

Oru ke-uto asusu

Eserese nkebi okwu

Mgbuda ahiri okwu

UTOQ ASUSU MGBANWE
Nkowa uto asusu mgbanwe

Alaka uto asusu mgbanwe

Agba ala

Agba elu

MGBANWE NA UDIDI YA
Mbughari

Mwepu

Ntinye

Mgbanwerita

hazie atutu a. Modul 4 na-akowa udidi mgbanwe di iche iche e nwere n’asusu Igbo. E nwere
yunit iri na ano n’ihe omumu a. Yunit o bula nwere ihe omumu, nke a ga-amu n’otu izu. Q
gunyere mbunobi nkuzi, ntuzi aka n’ihe omumu, akwukwo ogugu, ihe omume nke onwe na ihe
omume onye nkuzi ga-amaaki. Ihe ndi a niile na-enye aka n’imejuputa ebumnobi yunit o bula
nakwa nke ihe omumu a.

Akwukwo ogugu/Ngumi

Akwukwo ogugu a bu ngwa nkuzi kachasi mkpa n’ihe omumu a mana i nwere ike igu akwukwo
nrumaka, ndi e deputara n’ebe a, iji gumie ihe omumu a nke oma. E deputara akwukwo nru-aka

na njedebe yunit ¢ bula.

Ilhe omume

E kewere ihe omume, ndi a ga-eme n’ihe omumu a uzo abuo: ihe omume onye nkuzi ga-amaaki
na ule a ha-ede. Oge a na-eme ihe omume ndi a, a turu anya na a ga-etinye ihe niile a mutara
n’ihe omumu a n’oru. Nwata akwukwo ga-ezigara onye na-akuzi koosu a ihe omume niile o
mere maka nlele di ka oge ihe omumu a nakwa fail ihe omume si kwu. Ihe omume nlele ga-ebu
pasent iri ato (30%) n’ime pasent nari (100% ) nke ihe omumu a.

Ihe omume onye nkuzi ga-amaaki

E nwere ihe omume onye nkuzi ga-amaaki na ngwucha yunit o bula. A tury anya na nwata
akwkukwo ga-eme nke o bula n’ime ha. Onye nkuzi ga-amaaki ha niile ma horo maaki ato ¢ bula
kachasi mma iji nweta maaki nnwale ngawanye. lhe omume nke ¢ bula n’ime ha bu pasent iri

(10%).

Nwata akwukwo mechaa ihe omume o bula, o ga-ewere ya na fopom ihe omume zigara ha onye

nkuzi. O ga-agba mbo hu na ha ruru onye nkuzi ya aka tupu oge e nyere agafee. QO buru na o



mechaghi ihe omume a tupu oge e agafee, ¢ ga-akpoturu onye nkuzi ya ma rio ya ka o

nyetukwuo ya obere oge.

A gaghi enye nwata akwukwo oge o bula ma o buru na oge e nyere maka iziga ihe omume

agafechaala, belu so n’onodu ajo odachi.

Ule na enyemmaaki

Ule ikpeazu maka IGB. 321 ga-ewe awa abuo ma buru pasent iri asaa (70%) n’ime maaki nari
(100%). Ule ikpeazu ga-adikwa ka ajuju e zutere n’ihe omume di iche iche e merela. A ga-
anwale nwata akwukwo n’ihe niile a kuziiri ya n’ihe omumu a. Q ga-agba mbo hu na o ji oge e
nwere n’agbata mmecha nkuzi ikpeazu na ule gugharia ihe niile e mere n’ihe omumu a. O ga-
abakwara ya uru ma ¢ gugharia ihe omume nke onwe na ihe omume onye nkuzi nyere tupu ule

eruo.

Usoro enyemmaaki

Tebuul na-esote na-egosi etu a ga-esi nye maaki n’ihe omumu a.

Nnwale Maaki

Ihe omume 1-4: maaki n’ime ato 30%
kachasi mma = (10% x 3)

Ule ikpeazu 70%

Mgbake 100%




Ndina n’ihe omumu a

Yunit Isi okwu Emereme kwa izu | Ihe omume
Mkpolite ihe omumu 1

Modul 1

1 Nkowa uto asusu 2

2 Uto asusu izugbe 3

3 NKkeji asusu | 4

4 NKkeji asusu Il 5 Ihe omume 1
Modul 2

1 Nkebi okwu 6

2 Oru ke-uto asusu 7

3 Eserese nkebi okwu 8

4 Mgbuda ahiri okwu 9 Ihe omume 2
Modul 3

1 Nkowa uto asusu mgbanwe 10

2 Alaka uto asusu mgbanwe 11

3 Agba ala 12

4 Agba elu 13 Ihe omume 3
Modul 4

1 Mbughari 14

2 Mwepu 15

3 Ntinye 16

4 Mgbanwerita 17 Ihe omume 4

Mgbako 18

Ka a ga-esi ritekaricha uru n’ihe omumu a

N’udi ihe omumu a, yunit nkuzi na-anochi anya onye nkuzi mahadum. Uru nke a bara bu na o
na-eme ka e nwee ike guo ma mee ihe omume di na ngwa nkuzi etu o si masi onye, n’ebe na
n’oge 0 ji choro. Ya ka o ji di mkpa na nwata akwukwo hutara nke a di ka igu ihe nkuzi karia ige

onye nkuzi nti na klasi. Etu onye nkuzi ga-esi nye nwata akwykwo ihe omume na klasi ka

akwukwo a si nye ya ihe omume ¢ ga-eme n’ebe o kwesiri.

N’akwukwo ogugu a, a haziri yunit niile n’otu usoro. Isi nke mbu na yunit o bula bu mkpolite isi
okwu, nke a ga-akuzi na yunit ahy, ya na etu yunit ahu si metuta nkeji nkuzi ndi 0zo. Nke na-eso
ya bu mbunuche nkuzi. Nke a na-akowa ihe e kwesiri ima ma e mechaa ihe omumu. O di mkpa
ka nwata akwukwo na-atule ntuzi aka na mbunuche ndi a mgbe o na-agu akwukwo a. Q guchaa
yunit ¢ bula, o kwesiri itule ma o mejuputara mbunuche ndi a ma ¢ bu na o mejuputaghi ha. QO

buru na ¢ na-eme etu a kwa mgbe, o ga-eme ofuma n’ihe omumu a.

E nwere ihe omume nke onwe na ngwucha yunit o bula; usa ha dikwa n’ime ihe omumu ¢ bula.
Ime ihe omume ndi a ga-enyere nwata akwukwo aka imejuputa ebumnobi yunit o bula ma
kwadoo maka ihe omume n’ule ga-eso ya. Nwata akwukwo ga-agba mbo mee ihe omume o bula
n’oge kwesiri na yunit o bula. E nwechara atu e nyere na yunit o bula; kwesiri itule ha ma o

rukwute ha.

Ndi nkuzi na ihe nkuzi

E weputara awa asato maka ikuzi ihe omumu a. A ga-agwa nwata akwukwo ubochi, oge na ebe a
ga-eme nke a tinyere aha na akara ekwe-nti onye nkuzi. A ga-eme nke a ozigbo e tinyere ya
n’otu nkuzi. Onye nkuzi ga-amaaki ma dee gbasara ihe omume niile, ndi umu akwukwo mere; o
ga-etinye uchu ima ma umu akwukwo ana-aga n’ihu ma ha ana-ada ada, tumadi ihe nhiamahu
ha, iji hu na o nyere ha aka n’ebe kwesiri mgbe oge nkuzi ihe omumu na-aga n’ihu. Nwata
akwukwo ga-agba mbo hu na o zijeere onye nkuzi ihe omume ya, tupu oge e nyere agafee. Onye

nkuzi ga-amaaki ya ma zighachitere ya nwata akwukwo n’oge na-adighi anya.

Nwata akwukwo kwesiri ikpoturu onye nkuzi ya n’ekwe-nti ma ¢ bu n’owa ozi i-me¢l ma o buru

na o choo enyemaka. O kwesikwara ikpoturu onye nkuzi ya ma o buru na:

. 0 ghotaghi akuku ihe omumu, yunit ma o bu ihe ndi e nyere ya guo.

. ihe omume nnwale onwe na-enye ya nsogbu.
. ajuju ma o bu na ihe omume na-enye ya nsogbu

o ihe onye nkuzi ya kwuru banyere ihe omume ma ¢ bu banyere maaki e nyere ya n’ihe
omume ya gbagwojuru ya anya.

Nwata akwukwo ga-agba mbo gee ndi nkuzi ya nti. O bu naani ohere a ka o nwere ihu ndi nkuzi
ya ihu na ihu ma juo ajuju ndi a ga-aza ya ozigbo. Ha nwere ike ikwu maka nsogbu o bula ¢ na-
enwe gbasara ihe omumu ya. lji rite elele na nkuzi a, 0 kwesiri idetu ajuju niile o nwere tupu o

jebe Kklasi. Q ga-erite nnukwu uru ma o sonye na nkuzi n’uju.

E mere IGB. 321 ka o di njikere maka ileba anya n’atutu mgbanwe site n’ime ka o mara etu e si
atule usoro okwu Igbo site n’iji alaka atutu mgbanwe di iche iche. Mgbe ¢ na-emecha ihe
omumu a, o ga-enwe ike kowaa alaka atutu mgbanwe di iche iche ma jiri ha na-atule ahiri okwu.

O ga-akowali udi mgbanwe di iche iche ma nye atu ha n’Igbo.
A na-aty anya na obi ga-ato nwata akwukwo uto ka ¢ na-eme ihe omumu a.

Ya gazie.

Ndina Ihu akwukwo
MODUL 1 UTQ ASUSU

Yunit1 NKOWA U0 ASUSY
Yunit 2 Uto aSUSU 1ZUGD.
Yunit 3 N ASUSU |
Yunit 4 NKEJT ASUSU Ll

MODUL 2 ISI OKWU UFQODU NA NTULE USORO OKWU
Yunit 1 Nkebi okwu

Yunit 2 Ory ke-utoasysy .~~~
Yunit 3 Eserese nkebiokww
Yunit 4 Mgbuda ahiri Okwu

MODUL 3 UTOQ ASUSU MGBANWE

Yunit 1 NKowa uto asusu mgbanwWe
Yunit 2 Alaka uto asusy mgbanwe
Yunit 3 AOD Al
Yunit 4 AL CIU

MODUL 4  UDIDI MGBANWE

Yunit 1 MU
Yunit 2 M DU
Yunit 3 N Y O
Yunit 4 MO T I,

MODUL1 UTOQ ASUSU

Yunit 1 Nkowa uto asusu
Yunit 2 Uto asusu izugbe
Yunit 3 NKkeji asusu |
Yunit 4 NKkeji asusu Il
Yunit 1 Nkowa uto asusu
Ndina

1.0 Mkpolite

2.0  Mbunuche

3.0 Ndina dam dam
3.1 Nkowa uto asusu
3.2 Uru uto asusu bara n’amumamu asusu
Uru usoro mmebe okwu bara

40  Mmechi

5.0 Nchikota

6.0  lhe omume

7.0  Nrumaka/ngumi

1.0 Mkpolite

N’ihe omumu a, a ga-akowa ihe uto asusu putara. Oge ufodu, nwata akwukwo na-enwe
mgbagwojuanya n’ikowa ihe uto asusu putara. lhe omumu a ga-ewepu udi mgbagwojuanya a
n’ihi na a ga-akpolite echiche ufodu na-agbata mmadu n’obi oge a na-ekwu maka uto asusu. .
N’ebe a, a ga-akowa mputara di iche iche a na-enweta oge a na-ekwu maka uto asusu, uru uto
asusu bara n’amumamu asusu na etu usoro okwu si metuta ngalaba amumamu asusu ndi ¢0zo di
ka akpomakpo, usoro mkpuru uda, usoro mmebe okwu, na echiche. NKkeji nkuzi a ga-enyere
nwata akwukwo aka ighota uto asusu na uru o bara, ntule usoro okwu nakwa alaka amumamu
asusu ndi 0zo.

14



2.0 Mbunuche
Na ngwucha nkuzi a, e bu n’obi na nwata akwukwo ga-enwe ike:

a. kowaa mputara di iche iche uto asusu nwere
b. deputa uru uto asusu bara n’amumamu asusu

c. ziputa ka usoro okwu na ngalaba amumamu asusu ndi ozo si emetuta.

3.0  Ndina kpom kwem
3.1  Nkowa uto asusu

E nwere uzo di iche iche e si ahuta nkeji ahiri a bu ‘uto asusuy’. Mana n’ihe omumu a, a ga-ahuta
ya di ka iwu na ntu wubere asusu. Q na-akowa usoro odidi asusu o bula. E nwekwara ike isi na o
bu nto ala, nke onye o bula na-asu asusu nwere, nke na-enyere ya aka iji asusu ya ruo oru
n’ozuzu oke. Ya by, ¢ bu iwu asusu di n’uche mmaduy, nke na-enyere ya aka ikparita uka. O
metutara iwu na-achi ndoko, mkpoputa na nghota mkpuru, nkeji na ahiri okwu nakwa igbaso
usoro ya n’isy na ide asusu ahyu. Fromkin, Rodman na Hyams (2011) kowara na uto asusu na
okowa okwu di na ngwa mmata asusu mmadu, nke na-egosi hka mmadu nwere n’isu asusu. Ya

bu, iji ghota asusu o bula, ¢ di mkpa na a ga-aghota ntonala ya, ya bu uto asusu ya.

Onye o bula, nke bu mmadu, nwere asusu o na-asu ma buru nke ¢ ma uto asusu ya. Oge o bula
ndi oka asusu choro ikowa uto asusu o bula, o bu iwu ndi ahu di n’echiche mmadu ka ha na-
akowa. O bu iwu ndi ahu ka ndi nwe asusu na-agbaso n’isu asusu ha. Oge ufodu, a na-enwe
obere ndimiche n’etu ndi na-asu otu asusu si asu asusu ha. Mana a na-enwekwazi iwu jikoro ha
onu. O bu iwu ndi ahu jikoro ha onu na-eme ka ha ghota onwe ha oge ha na-asu asusu ha. Oge a
na-eleba anya n’asusu, o di mkpa igbakwasi ukwu n’etu ndi nwe asusu si asu ya n’otu oge. Q
bughi etu ha kwesiri isi na-asu ya. Uto asusu na-enyere ndi oka asusu aka ighota etu ndi nwe
asusu si eme mkpebi gbasara ekwerekwu e kwuru ofuma na nke e kwuteghi ofuma. O buru na a
si na e kwutara okwu ofuma, nke a putara na okwu ahu dabara n’etu ndi nwe asusu ahu si asu ya.
Mana o buru na e kwutaghi ya, a mara na o dara iwu uto asusu nke asusu ahu. Iji maa aty, onye o
bula na-asu Igho, mara na Igbo bu asusu uda olu. O buru na e tinyeghi uda olu ebe o kwesiri, o
nwere ike ibute nghotahie ma o bu mgbagwo echiche. A si na ahiri okwu dabara adaba, a mara

na o dobere iwu asusu ahu. Ya bu na echiche mmadu na-egosiputa, n’ozuzu oke, uto asusu nke

asusu o bula mmadu na-asu. Q bu site na ya ka e ji amata etu asusu a na-eleba anya na ya si akpa
agwa. O bu ya mere e ji asi na uto asusu bu mma mmuta asusu. Ka ¢ di ugbu a, ndi nchocha na-
agba mbo iji atutu di iche iche na nka n’uzu aghota etu e si ahazi yto asusu n’echiche mmadu.
Site na nkowa e nyerela, a ga-achoputa na ¢ bughi naani otu nghota ka uto asusu nwere. Taiwo

(2010) na-akowa na e nwere ike ighota uto asusu di ka:
a. ihe niile osu asusu mara banyere asusu ya

b. amumamu asusu, nke gbadoro ukwu naani n’usoro mmebe okwu na usoro mwube ahiri

okwu
c. Usoro nkowa asusu nke e biputara di ka akwukwo uto asusu

d. Ogo nnabata ekwerekwu, nke e ji anabata ekwerekwu dabara adaba n’otu asusu ma ¢ bu

nke 0zo

Uto asusu di ka echiche osu asusu nwere banyere asusu

Onye na-asu asusu epum bu onye na-asu ya ka asusu mbu ¢ mutara. A ga-akowa onye ahu di ka
onye mara asusu ahy, nke oma n’ihi na o na-asu ya ka asusu ala ya. O na-eji ya amu asusu ndi
0Zo ma ¢ na-etolite. A turu anya na ¢ ga-ama ndoko asusu ya, etu e si akpoputa uda niile di
n’asusu Ya, etu e si ejiko mkpuru echiche (mofim) wee mebeta mkpuru okwu ohury, na etu a ga-
esi jiri mkpuru okwu mebee ahiri okwu n’asusu ahu. Chomsky (1957) kowara na echiche a osu
asusu nwere banyere asusu ya bu mbudo onatara-chi na-enyere ya aka isu asusu ya. Oge o bula a
choro ileba anya n’asusu o bula, ¢ bu echiche a ka ndi oka asusu na-agbado ukwu iji kowaa
asusu Nn’ihi na ¢ na-eziputa iwu ndi ahu na-achikwa asusu. Fromkin, Rodman na Hyams (2011:4)

kowara na onye ¢ bula ma asusu nke oma kwesiri inwe mmuta gbasara ihe ndi a:

1. Omuma usoro akpomuda: Otu mpaghara ima asusu bu omuma usoro akpomuda. Nke a
gunyere ima mkpuru uda niile e nwere n’asusu ahu. Nke a na-aputa n’etu e si akpoputa
okwu n’asusu. Onye mara asu naani otu asusu di ka Igho agaghi akpoputacha uda ufodu e
nwere na Bekee. Oge ufoduy, o na-ewere mkpuru uda Igbo dochie nke Bekee na-adighi
n’Igbo oge o na-ekwu okwu. Ima aty, iji t /t/ dochie th /6/ oge a na-akpoputa okwu di ka

‘thing’. N’otu aka ahy, onye na-asu naani Bekee nwekwara ike iji mkpuru uda Bekee,

nke na-adighi n’Igbo dochie nke Igbo n’ihi na o0 maghi ka e si akpoputa ya. Ima aty, osu
asusu nwere ike ikpoputa Chukwu di ka Chuku site n’iji /k/ dochie /k"/ maka na o maghi
akpoputa ya. Ya by, mmadu ima asusu gunyere ima mkpuru uda niile, nke otu asusu na

etu e si ewabata ha oge a na-akpoputa okwu.

2. Omuma mkpuru okwu na echiche ha: Ima mkpuru okwu di n’asusu na echiche ha so
n’otu uzo e si achoputa onye mara asusu ¢ bula. Asusu o bula nwere ihe ha na-akpo ihe.
Onye mara asusu Igbo kwesiri iziputali ndimiche di n’etiti nkita na okerekwu. Ka mmadu

na-eto n’asusu ya ka onu ogu mkpuru okwu o mara ga na-abawanye.

3. Omuma ekwurekwu bu ahiri okwu na ndi abugh; ahiri okwu n’asusu. Echiche mmadu
nwere di ka onye ma asusu ya nke oma na-enyere ya imebete ahiri okwu enwe obe
n’asusu ya. Q ga-enyekwaziri ya aka ichoputa ma ahiri okwu adabara n’asusu ka ¢ bu na
o dabaghi. Oge o bula e nwere ekwumekwu, ndi nwe asusu na-amata ma ¢ bu ahiri okwu

gbasoro iwu usoro okwu nke asusu ahu ma o bu na o bughi.

Uto asusu di ka amumamu usoro mmebe okwu na usoro mmebe ahiri okwu N’amumamu
asusu, usoro mmebe okwu na usoro mwube ahiri okwu bu ngalaba ndi mbu e lebara anya na
mmalite amumamu asusu n’ihi na e were ha di ka ngalaba di oke mkpa. N’ihi nke a, e nwere ike
irugara nke o bula n’ime ha aka oge a na-ekwu maka uto asusu. N’oge a na-amu naani Griik na
Latin, ha abuo bu ngalaba gbanyere mgborogwu amumamu asusu. Ya mere na e nwere ike ikpo

iwu na-achikwa nke ¢ bula n’ime ha uto asusu n’onodu ufodu.

Uto asusu di ka nkgwa akparamagwa asusu

E nwere ike ighota uto asusu di ka nkowa akparamagwa otu asusu ma o bu nke ¢zo. Oge ¢ bula
mmadu na-akowa etu asusu si akpa agwa, o bu uto asusu ya ka o na-akowa. N’onodu a, e nwere

ike isite n’udi nkowa uto asusu banyere asusu a na-ekwu maka ya.

Ogo nnabata ekwerekwu

N’amumamu asusuy, e nwere ike ighota uto asusu di ka ime mkpebi gbasara ekwurekwu, nke na-
egosi na ihe e kwuru dabara ma o bu na ¢ dabaghi n’iwu ya. Oge ufodu, ndi hwe asusu na-eme
mkpebi site n’inabata ekwurekwu di ka nke gbasoro uto asusu. N’uzo di etu a, e nwere ike ikwu
na uto asusu na-enyere mmadu aka ime mkpebi gbasara okwu kwesiri nnabata na nke na-

ekwesighi nnabata n’asusu.

Uto asusu di ka atutu usoro okwu

N’amumamu asusu n’oge ugbu a, e nwere ike ihuta uto asusu di ka iwu na odono e ji atule usoro
okwu. A na-eji iwu ndi a eleba anya n’asusu di iche iche iji mata etu ha si akpa agwa ma weputa
iwu ndi jikoro ha onu na ndi jisara ha ejisa. QO bu n’uzo di etu a ka e si nweta ihe a na-akpo uto
asusu izugbe nakwa atutu di iche iche e ji eleba anya n’usoro okwu nke asusu ga. Otu n’ime ha

bu atutu mgbanwe, nke a ga-eleba anya na ya n’uju n’ihe omumu a.

Nnwale onwe
e Kowaa echiche abuo i nwere gbasara uto asusu.

e Deputa uzo ihe ato a tury anya n’aka onye mara asusu ya nke oma.

3.2. Uru uto asusu bara

Uto asusu bu mma mmuta asusu. N’oge ugbu a, ¢ bu asusu ka mba di iche iche ji akwalite obodo
ha. Nke a agaghi ekwe omume ma o bury na e nweghi uto asusu a ga-aghado ukwu na ya. N’ihi

nke a, uto asusu bara uru ndi a:

1. O bu uto asusu ka e ji akuzi asusu o bula. Ya by, o na-enye aka n’ikwalite amumamu
asusu mba uwa niile okachasi ugbu a, mgbe e ji komputa amu ma na-atule asusu. N’ihi

nke a, ndi oka asusu na komputa na-agbasi mbo ike ka e jiri komputa na-aru oru asusu.

4.0

Uto asusu bakwara uru na mwube atutu di iche iche, ndi e ji eleba anya n’asusu izugbe.
N’ubochi ta a, e nwere atutu di iche site n’aka ndi oka asusu di ka Noam Chomsky,
M.A.K. Halliday dg. O bu site n’ighado ukwu n’akparamagwa asusu di iche ka e si wube

iwu asusu izugbe na ntu asusu ndi.

Amamamu uto asusu na-enye aka iwubenye odidi udidi asusu na komputa. Ugbu a, a na-
elebanye anya n’etu komputa si enyere mmadu aka aru oru asusu ufodu di ka nsughari na

imeputa okowa okwu dg.

Uto asusu na-enyere ndi oka asusu aka ihu etu asusu si eto ma o bu agbanwe. Nke a na-

enye aka imata uzo e ji akwado asusu ka ¢ ghara inwu.

Uto asusu na-enye aka n’odide nakwa n’ogugu asusu. Q bu site n’igbaso iwu uto asusu ka

e si amuta etu e si ede ma na-agu ederede n’asusu o bula.

Uto asusu na-enye aka n’ichekwa asusu ka ¢ ghara inwu. E nwere ufodu asusu na-anwuzi

anwu, e nwere ike isite n”’amumamu uto asusu kpolitekwa asusu ahu.

Mmechi

N’ihe omumu a, e lebara anya na mputara uto asusu. E gosiri echiche di iche iche uto asusu na-

eziputa. A kokwaziri uru uto asusu bara n’amumamu asusu. Nkeji nkuzi a gosiri na uto asusu

nwere nkowa di iche iche. Q bu onye na-eleba anya n’asusu ka o diiri ichoputa echiche a na-

ekwu maka ya.

5.0

Nchikota

Na nkeji nkuzi a, a kowara uto asusu di ka iwu na-achikwa asusu. E nwere mputara di iche iche ¢

na-eziputa. O nwere ike iputa ihe niile mmadu mara gbasara asusu ya. O nwekwziri ike buru

amumamu mmebe okwu na usoro okwu. Oge ufody, a na-ahuta ya di ka atutu usoro okwu dg. E

deputakwaziri uru di iche iche uto asusu bara okachasi n’amumamu asusu. NKkeji nkuzi na-egosi

na o siri ike itule asusu o bula n’ebughi uzo ghota etu uto asusu ahu si di.

6.0

lhe omume

i Kowaa n’uju echiche ato gbara okpurukpu uto asusu na-eziputa.

ii. Deputa uru ise uto asusu bara

7.0  Nrumaka/ngumi

Yunit 2 : Uto asusu izugbe

Ndina
1.0 Mkpolite
2.0  Mbunuche
3.0 Ndina kpom kwem
3.1  Uto asusu izugbe
40  Mmechi
5.0 Nchikota
6.0  Ihe omume onye nkuzi ga-amaaki

7.0  Nrumaka/ngumi

1.0 Mkpolite

Na nkeji nkuzi nke mbuy, e labara anya n’uto asusu. A kowara na uto asusu bu iwu, ndi wubere
odidi asusu. E kwukwara na e nweghi otu nkowa zuru oke gbasara uto asusu. N’ihe nke a, e
nwere ike ikowa ya n’uzo di iche iche. Mana o kwesiri ka a mata na nkowa a metutara ngalaba
asusu niile di ka usoro mkpoputa mkpuru uda, usoro mmebe okwu, usoro ndoko ahiri okwu.
N’agbanyeghi nke a, ndi oka asusu choputara site n’ileba anya n’asusu di iche iche, na asusu na-
eyitewe onwe ha n’uzo di iche iche. O bu n’ihi nke a ka e ji tuputa usoro nkowa asusuy, nke a na-

akpo uto asusu izugbe. Nkeji nkuzi a gbadoro ukwu n’akparamagwa ndi ahu asusu nwekoro onu.

2.0 Mbunuche

Na ngwucha nkuzi a, e bu n’uche na nwata akwukwo ga-enwe ike:

a. kowaa mputara uto asusu izugbe.
b. deputa uru uto asusu izugbe.

c. tulerita echiche Noam Chomsky na nke Joseph Greenberg gbasara uto asusu.

3.0  Ndina kpom kwem

3.1  Uto asusu izugbe

N’amumamu asusu, a ha-agba mbo ichoputa ihe asusu mba uwa niile nwekoro onu nakwa etu ha
si di iche n’ibe ha. A na-eme nke a site n’ileba anya n’asusu ole na ole n’otu oge. Ufodu ndi
gbarala mbo maka nke a bu Noam Chomsky na Joseph Greenberg. O bu agbam mbo ndi a mere
ka e nwee usoro, nke a na-akpo atutu izugbe. Atutu izugbe na-akowa na asusu mba uwa niile
nwere njirimara ndi jikoro ha onu. N’echiche Noam Chomsky, e nwere ihe ndi na-agba aka ebe
gbasara echiche a. Otu n’ime ha bu na o kwenyere na ¢ bu otu usoro ka a na-agbaso amuta asusu
mba uwa niile n’ihi na ikike mmadu nwere imuta asusu di n’uburu mmadu. Nke putara na ¢ bu
ngwa mmata asusu ebumputa ywa. O bughi ihe a na-akuziri mmadu akuzi. Nke a ka ¢ kporo
‘ubiam njali gburu gburu’. Nke a putara na nwata na-amu asusu na-amuta karia ihe o nuru na nti
ma o bu nke a kuziri ya; nke o nuru na nti pere hnukwu mpe ma a tunyere ya ihe ¢ na-

ekpwuputa.

N’aka nke ozo, Joseph Greenberg kowara na uto asusu izugbe gbadoro ukwu na
nchoputa, nke na-egosi na asusu niile nwere iwu ha nwekoro onu. Na nchocha ya, nke lebara
anya n’uto asusu, nke asusu iri ato si n’agburu asusu di iche iche, ¢ choputara na o nwere iwu na-
achikwa etu asusu niile si akpa agwa. O kewara iwu ndi a uzo ato, mmebe okwu izugbe, usoro
okwu izugbe na echiche izugbe. N’agbanyeghi na echiche Greenberg na nke Chomsky
abuchaghi otu, ha na-arugara otu ihe aka. lhe ahu bu na asusu niile nwere ebe ha yitere onwe ha
ma nwekwazie ebe ha si di iche. N’ebe a, a ga-akowa myiri na ndimiche ufodu e nwere n’asusu

nke na-akwado uto asusu izugbe.

1. Asusu o bula nwere mkpuru uda asusu, di ka uda ume na mgbochiume. Asusu o bula
nwere uda ndi a mana etu nke o bula si eji ha emebe okwu di iche site n’otu asusu ruo
n’9zo. Ima aty, Igbo izugbe nwere uda ume asato na mgbochi ume iri abuo na asato, ebe

Yoruba izugbe nwere mgbochi ume iri na asaa na uda ume asaa.

2. Asusu niile nwekwara uzo ha si eziputa nju. Ima atu, na Bekee, a na-eji mkpuru echiche
nnooro onwe di ka ‘not” ‘never’ ‘un- dg; n’asusu Yoruba, ha na-eji ko, 0o, maa dg mana
n’asusu Igbo, a na-eji -ghi, -ro, -la, -beghi dg. Nke a na-egosi na iziputa nju bu njirimara

asusu niile kama na onodu mmkpuru echiche e ji eziputa ya n’usoro okwu anaghi abu

4.0

otu. N’ufodu asusu, onodu ya nwere ike ibu tupu isi ngwaa di ka o na Bekee (I will not
come). O nwekwara ike isote isi ngwaa di ka ¢ di n’lgbo (biaghi). N’asusu ufoduy,
mkpuru echiche nju na-aputa ihe di ka mkpuru echiche nnooro onwe mana n’asusu ndi

0z0, 0 nwere ike buru mkpuru echiche ndabe.

. Asusu niile nwere etu ha si eziputa oge ihe a na-ekwu maka ya mere. Kama ¢ bughi otu

uzo ka ha si eme nke a. Ufodu asusu di ka Igbo na Bekee nwere mkpuru echiche e ji
eziputa ngosi oge mana asusu Yoruba enweghi nke a. Ufodu na-esiputa naani ihe ga-eme
n’odinihu ma o bu ihe mere n’oge gara aga di ka Yoruba na Igho. Ha na-eziputa ngosi

oge ndinugbu site n’iji mkpuru echiche ngosi ngawanye.

O nwere nkeji asusu ndi zuru asusu niile onu di ka mkpo aha, ngwaa, mbu uzo, nkowa na
nkwuwa. Asusu niile nwere nkeji asusu ndi a mana ha niile enweghi otu akparamagwa
ma o bu odidi. O bu n’ihi nke a ka e ji nwee akara izugbe e ji egosiputa nkeji asusu ndi a

n’amumamu asusu.

. Asusu niile nwere usoro okwu nke na-akowa etu mkpuru okwu si esote onwe ha n’ahiri

okwu. Cheta na ahiri okwu ¢ bula na-enwe isi ahiri, ngwaa na nnara. Mana usoro ha
abughi otu n’asusu niile. N’ufodu asusu, di ka asusu Zama, nnara nwere ike ibu ngwaa
uzo n’ahiri okwu (Hu Jayeola 2016). N’aka nke 0z, nnara na-esote ngwaa mgbe niile

n’ahiri okwu mgbe niile di ka ¢ di n’Igbo.

Nnwale onwe
e Kowaa echiche Chomsky ghasara uto asusu izugbe.

e Horo asusu ¢ bula masiri gi ma tulekorita ya na asusu Igbo site n’ideputa myiri

ato na ndimiche ato di n’etiti ha abuyo.

Mmechi

Na mmechi, nkeji ihe omumu a tulere ihe uto asusu izugbe putara. Q di uzo ihe ato e lebara anya

n’isi okwu a. Ha bu nkowa uto asusu izugbe, uru uto asusu izugbe bara nakwa akparamagwa

asusu e ji akwado uto asusu izugbe. Uto asusu izugbe a, e meela ka amumamu asusu na-

etowanye site na mmekorita ndi oka asusu na mpaghara mba uwa di iche iche.

5.0 Nchikota

Na nchikota, nkeji ihe omumu kowara na uto asusu izugbe na-eziputa akparamagwa asusu mba
uwa di iche iche nwekoro onu, nke na-enye aka na ntule asusu. Ndi oka asusu abuo kwadoro uto
asusu izugbe. Ha bu Noam Chomsky na Joseph Greenberg. Chomsky na-akowa na mmaduy,
okachasi nwata, nwere ngwa mmata asusu onatara chi, nke na-enyere ya aka imuta asusu o bula
0 zutere. N’ihi nke a, ¢ ga-amuta asusu ahu karia ka e si kuzierele ya. N’aka nke 0zo, Greenberg
na-akwado echiche uto asusu izugbe site n’akparagwa asusu nwekoro di ka o si metyta usoro
okwu, mmebe okwu na echiche. E lebakwara anya n’uru uto asusu izugbe bara okachasi

n’amumamu asusu.

6.0  lhe omume
i Kowaa echiche Noam Chomsky gbasara uto asusu izugbe.
ii. Deputa akparamagwa ise asusu di iche iche nwekoro onu.
i, Tulekorita echiche Joseph Greenberg na nke Noam Chomsky di ka o si metuta

uto asusu izugbe

7.0  Nrumaka/ngumi

Yunit 3 NKkeji asusu

1.0
2.0
3.0

4.0
5.0
6.0
7.0

1.0

Mkpolite
Mbunuche
Ndina kpom kwem

3.1 NKkeji asusu

3.2  Mkpo aha
3.3 Ngwaa
3.4 Nkowa
35  Nkwuwa
3.6 Mbu uzo
Mmechi
Nchikota

Ihe omume onye nkuzi ga-amaaki

Nrumaka/ngumi

MKkpolite

Na nkeji nkuzi a, a ga-eleba anya na nkeji asusu Igbo. N’amumamu usoro okwu ¢ bula, nkeji

asusu di oke mkpa n’ihi na ¢ bu site na ya ka e si enweta mkpuru okwu e ji ewube ahiri okwu o

bula dabara adaba n’asusu a na-ekwu maka ya. Asusu niile nwere nkeji asusu mana

akparamagwa na odidi nkeji asusu ndi a nwere ike di iche site n’otu asusu gaa n’9zo. N’iwube

ahiri okwu Igbo, site n’igbado ukwu n’uto asusu mgbanwe, imata nkeji asusu mkpuru okwu

dabara na ya di oke mkpa. N’ihi nke a, ¢ di mkp ka e lebaa anya na nkeji asusu Igbo.

2.0

Mbunuche

Na ngwucha nkuzi a, e bu n’obi na nwata akwukwo ga-enwe ike:

a. deputa nke na udi nkeji asusu e nwere n’Igbo

b. kowaa nkeji asusu ndi a n’otu n’otu

c. deputa akparamagwa ato e ji mara nkeji asusu nke ¢ bula

3.0  Ndina kpom kwem

3.1  Nkeji asusu

NKkeji asusu bu oru mkpuru okwu na-aru di ka onodu, uda na nghota ya si di n’ahiri okwu, ebe o
di. Mbah (2011) kowara na nkeji asusu e ji atule asusu ugbu a malitere n’aka ndi Griik. Q bu na
nke a ka Bekee na Latin gbadoro ukwu wee weputa nkeji asusu e ji atule asusu ruo ugbu a.
Asusu niile nwere nkeji asusu ndi ha nwekoro onu ma nwekwaa nke ufodu asusu nwere naani ha.
Nke a putara na o bughi iwu na nkeji asusu di na Bekee ga-adiriri na French nakwa n’lgbo.
Kama o di mkpa ikwu na ¢ bu nkeji asusu ka e ji egosiputa oru mkpuru okwu ¢ bula na-aru
n’asusu. O nwere mkpuru okwu ndi nwere echiche n’aka ha. Oge o bula a na-ekwu maka ha, o
ga-enweriri echiche ga-agbata mmadu n’obi. Ya bu, e nwere ike ikowaputa etu ha di ma ¢ bu ihe
ha na-eziputa. Radford (2009) kowara ndi a di ka nkeji asusu nke ukwu. Ha gunyere mkpo aha,
ngwaa, nkowa aha, nkwuwa na mbu uzo. NKkeji asusu ndi a bu ozuru mba onu n’ihi na o nweghi
asusu na-enweghi ha; kama, akparamagwa ha abughi otu n’asusu niile. Di ka e kwurula, ha na-
eziputa echiche nwere nkowa. Ima aty, ugbo ala bu mkpo aha oge o bula a kporo, ihe ga-agbata
mmadu n’echiche bu ihe nwere ukwu ang na-agba n’okporo uzo. Emeka bu mkpo aha n’ihi na o
na-egosi aha mmadu. ko bu mkpo aha n’ihi na ¢ bu ihe e nwere ike iji gbanye ihe di mmiri
mmiri. Mana e kwuo ihe di ka ‘na’, o nweghi okpurukpu ihe ga-agbata mmadu n’echiche. O bu
ndi nwere udi akparamagwa a ka na-akpo nkeji asusu nke nta. Na nkuzi a, anyi ga-eleba anya na
nkeji asusu nke ukwu bia lebazie anya na nkeji asusu nta na yunit nke na-esonye. Nkeji asusu

nke ukwu gunyere mkpo aha, nkowa aha, ngwaa na nkwuwa.
Nnwale onwe

Gini bu nkeji asusu?

3.2 Mkpo aha

Mkpo aha bu mkpuru okwu o bula, nke e ji egosi aha n’ahiri okwu. Mbah (2006, 2011), na
nchikota, kowara ya di ka aha ihe (hukwa Raford 2009:2). O nwere ike iru oru di ka isi ahiri,
nnara na mmeju ngwaa. Ndi oka asusu ekewaala mkpo aha uzo di iche iche. Mana a gbado ukwu
n’usoro odinala, e nwere udi mkpo aha isii (hu Mbah & Mbah 2014:29). Ha gunyere aha aka, aha

izugbe, aha nhurunanya, aha nhurunuche, aha nguta na aha igwe.

a)

b)

d)

f)

Aha aka: Nke a bu aha, nke e ji mara ihe, nke a na-akwanyere ugwu. Q bukwa aha e ji
ahuba ihe ama. A na-ejikari nnukwu abichii ukwu amalite ya. Q na-abukari aha mmadu,
aha anumanu, aha ebe, aha akwukwo, aha ubochi, aha onwa, aha ahia, wdg. Omuma atu:
Chukwuebuka, Chiamaka, Ibadan, Monde, Maachi, Eke Oka, wdz.

Aha izugbe: Nke a by aha ihe, ndi enweghi ugwu ka aha ka. O bu aha e nwere ike isi na
ya nweta aha ihe ndi 0zo. O bukwa aha a na-akpo ihe di n’udiri, anumany, oche, azy,

ahia, mmaduy, ugbo ala, ugbo elu, wdg.

Aha nguta onu: Ndi a by aha ndi e nwere ike iguta onu di ka mmadu, ugbo, ite, dg. Ha

nwere ike ibu aha izugbe, aha nhurunuche ma ¢ bu aha nhurunanya.

Aha igwe: Nke a bu aha, nke a na-akpo ihe, ndi a na-enweghi ike iguta onu, d.k, aja,
osikapa. gari. A na-eji mkpuru okwu na-egosi ufodu agu ha onuy, d.k. iko osikapa ano,

agbugba aja iri

Aha nhurunanya: Ndi a by aha a na-ahu anya ma o bu mety aka. Ha nwekwara ike ibu

aha aka ma o bu aha izugbe di ka nwoke, ji, ede dg.

Aha nhurunuche: NKke a bu aha a na-akpo ihe, nke e nweghi ike ihy anya; e ji echiche

amata na ha di, d.k, ihunanya, iwe, agury, ndidi, agamnihu, anuri, wdg.

E nwekwara nkewa mkpo aha ndi 0zo ma a gbado ukwu n’uda olu nakwa na nkeji okwu. (Maka
ndi a, hu Mbah, 2006, 2011, Mbah & Mbah, 2014, Emenanjo, 2015). N’asusu Igbo, o siri ike
igbado ukwu n’odidi iji mata ma okwu Igbo o bu mkpo aha ma ¢ bu na ¢ bughi. O bu onodu ha

n’ahiri okwu na-egosiputa ha di ka mkpo aha. Mkpo aha nwere ike iru oru di ka isi ahiri, nnara,

orite, mmeju.

Nnwale onwe

1.
2.

Deputa udi mkpo aha isii e nwere.

Kowaa njirimara mkpo aha

3.2 Ngwaa

Ngwaa bu ngalaba nkeji asusu na-ekwu ihe na-eme n’ahiri okwu. Q bu mkpuru okwu na-eziputa
ihe isi ahiri na-eme ma ¢ bu odidi ya n’ahiri okwu. O bu ya ka e ji kpoo ya mkpuru okwu
emereme. Ndi oka asusu akowaala na o bu naani ngwaa bu nkeji asusu na-anabata mgbakwunye
n’asusu Igho. E nwere ike isi na ya mebete otutu mkpuru okwu dinyere na nkeji asusu ndi ozo
mana o nweghi nkeji asusu e si na ya emebete ngwaa. N’ihi nke a, a na-asi na Igbo bu asusu
ngwaa. O bu ngwaa na-ebu mgbakwunye e ji eziputa oge (je-re), ndimecha je-e-la, nju (je-ghi)
na umezi (je-riri). Nchocha e meelara na-egosi na ngwaa Igbo anaghi akwukari naani ya n’ahiri
okwu. E wezuga ngwaa ufodu di ka bi (n’Aba), no (ala), kwu (oto), otutu ngwaa Igbo na-enwe o
pekata mpe otu mgbakwunye oge o bula e webatara ha n’ahiri okwu. Ya mere Mbah na Mbah
(2014) ji kwuo na ukwu ngwaa nwere alaka di iche iche. Ha bu nnyemaka ngwaa, nganihu

ngwaa, isi ngwaa, nsonazu ngwaa dg.

Nnyemaka ngwaa: Nke a bu mkpury okwu nwere ike ikwy n’onwe ya. Mbah na Mbah
(2014:36) ruru uka na o na-enyere ngwaa aka inozi anozi ma ruputa oru ya ofuma. Ha gunyere

na, ga, ka, ma, di, ji di ka n’ahiri okwu ndi a.

1) a Uchenna na-esi nri.
b. Obinna ka-aru oru unya ahu.
ch. Udoka di-eje ulo.
d. Amaka ga-alu di.
Odo ji abia.
f. Achike ama abia.

N’atu ndi a, nnyemaka ngwa nwere ike iru oru di ka iziputa ndinoge ngawanye (na, di) ma ¢ bu
odinihu (ga).

Nganihu ngwaa: Nke a bu akuku ukwu ngwaa, nke na-ebute isi ngwaa uzo ma na-esote
nnyemaka ngwaa. Ya na nnyemaka ngwaa na-enyekodoro ngwaa aka n’iru oru ya nke oma. Oge
a dabere n’isi ngwaa, a na-akpo mme-ka-ngwaa. Nweya (2018) na-ekwu na nnyemaka ngwaa na

mme-ka-ngwaa na-aruko oru iziputa ndinoge di iche iche, omuma atu:

(2) a. Anyi na-asu utara.
b. Udoka ga-agba osiari.

Isi ngwaa: Isi ngwaa bu isi sekpu nti n’ukwu ngwaa. Mbah na Mbah 2014 na-akowa na ¢ bu ya
bu echiche ukwu ngwaa ma na-eziputa emereme isi ahiri. Isi ngwaa na-abukari otu mgbochi ume

na uda ume na-esote ya. N’asusu Igbo, ihe atu isi ngwa nwere gunyere:

(3) abu
b.si
c.je
d. gwu

Nsonazu ngwaa: Nke a bu akuku ngwaa na-eso isi ngwaa. O nwere ike ibu mgbakwunye mgbati

okwu di ka si-ri ma o bu mgbakunye mmebe okwu di ka seba-ta.

3.3 Nkowa aha
Nkowa aha bu mkpuru okwu na-akowa aha ma ¢ bu mkpo aha. N’ihi nke a, o nwere onodu puru

iche, nke ¢ na-ano n’ahiri okwu oge ¢ na-aru oru a. N’asusu Igbo, nkowa nwere ike ino onodu

abuo na nkebi okwu. O nwere ike ibu uzo ma ¢ bu sote mkpo aha di ka

(4) a. nwoke ogologo
b. ogologo nwoke
c. nwoke 0joo
d. ajo nwoke

N’atu ndi a, okwu nke abuo n’ihe atu 4(a) na (b) bucha nkowa. Ha na-eso mkpo aha ha na-
akowa. N’aka nke ozo, nkowa aha nwere ike isote ngwaa, d.k.
(5) a. Okoeke di ocha.
b. Amaoke mara mma.
ch. Mz. Nji di nji.

N’atu 5, okwu ndi e degoro edego na-aru oru di ka nkowa aha. N’ihi na ha na-abu mkpo aha ma
na-aru oru nkowa, a na-akpo ha aha nkowa.

Nnwale onwe

3. Kowaa akparamagwa nkowa aha ato e nwere.

34 Nkwuwa

Nkwuwa bu nkeji asusu na-ekwuwanye maka ngwaa. Ya buy, o na-ekwu banyere etu, oge, ebe na
ihe kpatara e ji mee emereme ngwaa. Ha nwekwara ike ikwuwanye maka nkwuwa 9zo.

Nkwuwa n’asusu Igho gunyere nnog, kpam, ofuma, gboo, ugbu/kita dg. Ima atu,

(6) a. O gwuchara kpam.

b. O mere ya ofuma.

ch. O biara ugbu a.

d. O detara ya nnoo ofuma.
E lee anya n’omuma atu ndi a, a ga-achoputa na o di ka nkwuwa di n’asusu Igbo pere mpe
n’ogu. N’agbanyeghi onodu a, e nwere uzo di iche iche ndi Igbo si eziputa nkwuwa. Otu n’ime
ha bu ime okwu ejima. Oge o bula e mere nkeji asusu ndi ozo ejima, ha na-eziputa echiche

nkwuwa. Lezie anya n’atu ndi a:

(7 a. Ngozi na-eme ara ara.
b. Uche mere 0So 0So.
ch. O bere obube obube.
d. O na-eme onukwu onukwu.
e. O na-aga vuga vuga.
f. O na-ato bjri bjri.
g. O na-asu putu putu n’ofe.

gb. O na-ekwu nwayoo nwayoo.

gh. O biara ebe a ugboro ugboro.

gw O na-eme aghara aghara.

h. Odo na-eje onwu onw.
Site n’ime okwu ndi a ejima, ha ziputara echiche nkwuwa. N’uzo di etu a, e nwere ike inweta
otutu nkwuwa n’asusu Igbo. Na nchikota, a kowara na nkwuwa na-egosi oge ihe ji mee, ebe ihe
mere, etu ihe si mee na ihe kpatara ihe ji mee. E nwere udi nkwuwa ndi a n’asusu Igbo di ka oru

ha si di. Ha gunyere:

Nkwuwa nke oge: Nke a bu nkwuwa na-ekwu oge ihe ji mee. Ha bu ugbu/kita, echi, unya ahuy,
gboo, ta a dg. Omuma atu:
(8) a. O biaraebe ata a.

b. O siri nri ugbu/kita a.

ch. O lara gboo.

d. O ga-eje ahia echi.

f. Ha riri akpu unya ahu.

Nkwuwa nke etu: Nkwuwa ndi a na-ekwu etu ihe siri mee. A na-ejikari mkpuru okwu di ka
ofuma, 0zo, nwayoo, 0se dg. Omuma atu
9) a. | mere ya ofuma.

b. O siri ji 9zo.

ch. O fere nwayogo.

d. O jere 0so.

Nkwuwa nke ebe: Nke a, bu nkwuwa na-ekwu ebe ihe noro mee. A na-ejikari ebe eziputa nke a
n’asusu Igbo.
(10) a. O tututara ya ebe a.

b. O ruru ulo ebe ahu.

Nkwuwa nke mkpatara: Nke a bu nkwuwa na-ekwu ihi, nke ihe jiri mee. Ha bu maka/n’ihi na.
Omuma atu
(11) a. O nwuru n’ihi ajo omume ya

b. O lara maka nwanne ya.

Nnwale onwe

4. Kowaa nkwuwa na udidi, nke e nwere n’Igbo.

5. Deputa njirimara nkwuwa Igbo abuo.

3.4. Mbuuzo

Mbu uzo bu okwu na-eziputa ebe ihe di ma ¢ bu onodu mkpo aha n’ahiri okwu. Nchocha e
merela n’asusu di iche iche na-egosi na o nwere onodu abuo o0 nwere ike ino n’asusu. O nwere
ike ibu mkpo aha uzo di ka o di n’lgbo ma ¢ bu sote ya di ka n’asusu Toki. E nwere arumuka
gbasara mbu uzo ole e nwere n’Igbo. Emenanjo (1978, 2015) na-ekwu na o bu naani otu mbu
uzo ‘na’ ka e nwere n’lgho mana e ji okwu ndi 0z esiputa echiche mbu uzo ebe Mbah na-ekwu
na e nwere udi mbu uzo ato n’Igbo (hu Mbah 1999). Mbu uzo na-eburu mkpo aha uzo oge o na-

aru oru a. lji maa atu,

(12) a Obi zury akwa n’Onicha.
b. Bubhari arituola n’okwa.
b. Owo esiela ncha na Legos.

ch. Uche na-agba boolu n’Imirike.

N’atu ndi a, a ga-achoputa na a na-edebiri ‘na’ edebiri ma ¢ buru na mkpo aha na-eso ya malitere
na mgbochi ume. N’aka nke 0zo a na-edezu ya edezu ma ¢ buru na mkpo aha na-eso ya malitere
na mgbochi ume. N’agbanyeghi na ¢ bu naani ‘na’ bu mkpo aha putara ihe n’asusu Igbo. E
nwere mkpuru echiche ndi 0zo na-eziputa echiche mbu uzo, d.k. maka, banyéré na gbasara.
Maka ndi a, hu Qji (1987), Mbah (1999, 2018) na Uchechukwu na Mbah (2010).

Nnwale onwe

Kowaa mbu uzo
Deputa uzo abuo e si ede mbu uzo Igbo.

Kowaa nkwuwa na udidi e nwere n’Igbo

© © N o

Deputa njirimara nkwuwa abuo gbasara nkwuwa n’Igho

4.0 Mmechi
Na mmechi, nkeji ihe omumu a tulere nkeji asusu, ndi gbara okpurukpu e nwere n’Igbo. Ha di
ise n’onu ogu. NKeji asusu ndi udi nke na udi asusu e nwere ike imebe enyo ha n’echiche mmadu

oge a na-ekwu okwu. Ha putara ihe n’asusu mba uwa niile. A kowara odidi ha na oru ha na-aru

n’asusu Igbo. QO bu ha mejuputara otutu mkpuru okwu, ndi e nwere n’asusu, nke a na-ewebata

oge a na-ewube ahiri okwu.

50 Nchikota

Na nchikota, nkeji ihe omumu a kowara na nkeji asusu bu oru mkpuru okwu na-aru di ka onodu
ya si di n’ahiri okwu. Ndi e lebara anya n’ihe omumu a bu ndi a kporo nkeji asusu ukwu. Ha
gunyere mkpo aha, ngwaa, nkowa, nkwuwa na mbu uzo. QO bu ha bu nkeji asusu gbara
okpurukpu di n’asysu niile. N’Igbo, e nwere usoro di iche iche a na-agbaso akowa mkpo aha.
Mana nke a ghasoro n’ebe a bu usoro odinala. E lebakwara anya na ngwaa na udidi ya, nkwuwa

na udidi ya, nkowa nakwa mbu uzo. A kowara oru ha na-aru na onodu ha na-ano n’ahiri okwu.

6.0 Ihe omume
Deputa nkeji asusu ise gbara okpurukpu ma kowaa ihe jikotara ha onu.
Deputa uzo ihe ise e ji mara mkpo aha Igbo.

Kowaa nkwuwa na udidi e nwere n’Igho

1
2
3
4. Kowaa alaka ngwaa ukwu na oru ha.
5. Kowaa mbu uzo

6

Deputa uzo abuo e si ede mbu uzo Igbo.

Yunit 4: Nkeji asusu 11

1.0
2.0
3.0

4.0
5.0
6.0
7.0

1.0

Mkpolite

Mbunuche

Ndina kpom kwem

3.1 NKeji asusu nsinoru
3.2 Nnochi aha

3.3 Nru aka

34  Njiko

3.5 Nsokwunye
Mmechi

Nchikota

Ihe omume onye nkuzi ga-amaaki

Nrumaka/ngumi

MKkpolite

Na Yunit nke ato, a tulere nkeji asusu nke ukwu site n’ileba anya n’odidi, udidi na oru ha na-aru

n’asusu. Mana n’ihe omumu a, a ga-eleba anya na nkeji asusu ndi ahu bu naani oru uto asusu ka

ha na-aru. Ha anaghi enwe nghota nke onwe ha belu so n’oge e tinyere ha n’ahiri okwu ma o bu

na nkebi okwu. Na mgbe mbuy, a na-eche na ha abaghi uru ka nkeji asusu nke ukwu di ka mkpo

aha, ngwaa, nkowa na nkwuwa mana etu ¢ di ugbu a, ndi oka asusu kwenyere site na nchocha na

0 bu ha bu isi sekpu nti na ntule asusu n’ihi na ha ‘anu ahu’ na ‘obara’ uto asusu (hu Ouhalla,

1991). O na-akpalite ndimiche di n’echiche ewumewu asusu. lhe omumu a ga-eleba anya

n’ufodu nkeji asusu ndi a.

2.0

Mbunuche

Na ngwucha nkuzi a, e bu n’obi na nwata akwukwo ga-enwe ike:

a. deputa nkeji asusu nke nta e nwere n’lgbo.

b. kowaa nkeji asusu ndi a n’otu n’otu.

c. deputa akparamagwa ato, ndi e ji mara nkeji asusu nke ¢ bula.

3.0  Ndina kpom kwem

3.1  Nkeji asusu ndi nta

E wezuga nkeji asusu ndi nke ukwu ise gbara okpurukpu a kowarala, e nwere nkeji asusu ndi nke
nta. Okwu ndi dabara na nkeji asusu ndi a anaghi enwe echiche nke aka ha. N’ihi ya, o nweghi
echiche na-agbata mmadu n’obi oge a na-ekwu maka ha. lji maa atu, ¢ buru ha mmadu si ‘a’ ma
o bu ‘ha’, o nweghi echiche ga-agbata onuu n’obi. N’ihi nke a, o bu naani oru uto asusu ka ha
na-aru. Ha gunyere nnochi aha, nru aka, isi nkebi ahiri, mkpokota, nnyemaka ngwaa dg. O
gunyekwaziri ngosi oge, ndinoge na nju. Mana a gaghi eleba anya na ndi a, a kporo aha ikpeazu.
lji gumi gbasara ngosi oge, ndinoge na nju, hu Uwalaka (1997), Ikekeonwu, Ezikeojiaku, Ubani
na Ugoji (1999) Emenanjo (2015) na Nweya (2018, 2021) dg. lhe na-esote ugbu a bu nkowa

ufodu nkeji asusu nke nta.

Nnochi aha

Nke a bu okwu, ndi e ji anochite mkpo aha ka a ghara ikpo ya ugboro ugboro. N’Igbo, nnochi
aha na-eziputa onu ogu di ka mkpoolu na ubara. A gbado ukwu na nsirihy, e nwere ike ikowa ya
site n’onodu okwuu, onuu na onye ma o bu ihe a na-ekwu maka ya. Nke a ka e ji eziputa onye
nke mbu, onye nke abuo na onye nke ato. Ha na-anokwa n’onodu niile mkpo aha na-ano n’ahiri
okwu di ka isi ahiri, nnara, mmeju na onodu nnwe. Mbah na Mbah (2014:32) na-akowa na o bu

naani udi nnochi aha abuo ndi a putakarisiri ihe n’lIgbo. Ha bu nnochi onye na nnochi enwe onye.

Nnochi onye bu nke e ji anochi anya onye ma ¢ bu ihe a na-ekwu maka ya. Ha na-enwe mkpoolu

(mkp.) na ubara (ub.)

1) Isi ahiri nnara
Imkp: m Imkp: m
2mkp: i/i 2mkp: gi
3mkp: 0/9 3mkp: ya
lub: anyi lub: anyi
2ub: unu 2ub: unu
3ub: ha 3ub: ha

Nnochi aha ndi a na-egosi na ¢ bu naani o/¢ na i/i bu ndi na-ano naani n’isi ahiri. Ndi ozo nwere
ike ino n’onodu isi ahiri na nke nnara.

Nnochi enwe onye bu nnochi aha na-enweghi onye ¢ na-arutu aka kpom kwem. A na-eziputa ya
site n’iji a/e. Nsirihu ya bu onye nke ato.

Nnwale onwe

e Deputa ahiri okwu ise gbasara nnochi aha.

e Ziputa ndimiche n’etiti nnochi onye na nnochi enwe onye.

3.2 Nru aka

Nru aka bu mkpuru okwu na-arutu aka n’isi okwu a na-ekwu maka ya kpom kwem. O na-
anodewe aha ¢ na-arutu aka iji nwee echiche. Ya bu, o na-esote aha ma ¢ bu okwu o na-akowa.

Ha di naani abuo n’asusu Igbo: a na ahu. Lezie atu ndi a.
(2) a. Ulo a mara mma.

b. Ulo ahu joro njo.
N’ebe a, ‘a’na ‘ahu’ bu nru aka. Ha na-egosi ulo a na-ekwu maka ha. Ha na-akpa agwa n’uzo

ndi a:
@ ‘a’ na-egosi na ihe a na-ekwu maka ya di nso. Ima atu: Oche a, ulo a, akwukwo a.

(b) ‘ahu’ na-egosi na ihe a na-ekwu maka ya bu ihe onye a na-agwa mara maka ya ma ditee

aka, d.k. onye ahu, eze ahu.
Nnwale onwe
o Kowaa nru aka.

e Jiri atu dabara nke oma kowaa oru nry aka ‘a’ na ‘ahu’ na-aruy n’ahiri okwu.

32  Nijike

Njiko bu okwu na-ejiko mkpuru okwu na mkpuru okwu, nkebi okwu na nkebi okwu, nkebi ahiri

na nkebi ahiri ma o bu ahiri okwu na ahiri okwu. O bu ya bu naani nkeji asusu nwere ike ijiko

udi okwu di iche iche n’asusu Igbo. Ha gunyere na, ma, ka, kwa, kama, mana, tupu, kamgbe,

kama na, maka na, mgbe, ebe, etu dg.
E kewara njiko n’asusu Igbo uzo abuo gbara okpurukpu

(@) Njiko nnooro onwe
(b) Njiko ndabe

Njiko nnoorg onwe
NKke a bu njiko ndi ahu na-ejiko mkpuru okwu, nkebi okwu ma o bu nkebi ahiri di abuo ma o bu
karia, ndi nwere ike ikwury onwe ha (Uba-Mgbemena 2006). Ya bu na mkpuru okwu, nkebi
okwu ma ¢ bu nkebi ahiri nke o bula ga-enwe ike ikwuru onwe ya nwee nghota ma ¢ bu echiche,
1ma atu
(3) a. ji na ede

b. ma m ma gi

ch. ka nwoke ka nwaanyi

d. Ha biara mana ha ahughi anyi

‘Na’ di ka njiko nngoro onwe

Oge ‘na’ na-oru di ka njiko nhata nha, ¢ na-ejiko mkpuru okwu na mkpuru okwu, nkebi okwu na

nkebi okwu ma ¢ bu nkebi ahiri na nkebi ahiri nwere ike ikwuru onwe ya, d.k.

4) a. Ji na ede bu oke nri n’ala Igbo.
b. Anyi huru eze n’ulo uka na n’ahia.
ch. Chuka choro inwe ego na iru oru.

d. Ha choro onye mara mma na onye topuru nmadu.

‘Mana’ di ka njiko nngoro onwe

Oge ‘mana’ na-oru oru ka njiko nnooro onwe, o na-ejiko naani ahiri okwu na ahiri okwu di nhata
nha, d.k.

(5) a. Obi nwere ego mana ¢ naghi eme ngara.
b. Ada mara mma mana o dighi ike oru.
ch. Obi abiaghi nzuko ta a mana @ ga-abia echi.

d. Mmiri ezoghi ta a mana o zoro unya ahu.

‘Ka’ di ka njike nngoro onwe
Ka nwere ike ijiko ahiri ajuju abuo di nhata nha di ka n’atu ndi a na-esonu:

(6) a. Ha riri ji ka ha riri ede?
b. O muru nwoke ka ¢ muru nwaanyi?
ch. I choro m ka i choro nwa m?

O nwekwara ike ijiko mkpuru okwu ma ¢ bu ahiri okwu abuo ha nhata nha.
(7) a. Ka nwoke ka nwaanyi.

b. Ka okenye ka umu aka biara oriri ahu.
‘Ma’ di ka njike nnooro onwe

‘Ma’ nwere ike iru oru di ka njiko nhata nha. Oge o na-aru udi oru a, 0 na-enwe echiche

“tikonye/tinyere” ma....ma. Ya na ‘ka’ na-enwe otu echiche. Tulee atu ndi a.

0 a. Ma umu nwaanyi ma umu nwoke biara ta a.
b. Uche kwetara ma n’ihu nne ya ma a’ihu nna ya na o bu ya tiwara ite ahy.

ch.  Obi na-enyeju umu ya afo ma mgbe o nwere ego ma mgbe o nweghi ego.

‘Ma ¢ bu’ di ka njike nngore onwe

‘Ma o bu’ nwere ike iru oru di ka njiko nnooro onwe site n’ijiko mkpuru okwu na mkpuru okwu,
nkebi okwu na nkebi okwu, nkebi ahiri na nkebi ahiri ma o bu ahiri okwu na ahiri okwu. Tulee

atu ndi a:

40



(8) a. Kpoo Okoro ma ¢ bu Okoafo.
b. Jewe ahia ma o bu oru.
ch. Choo ya n’ulo ma o bu n’ahia.

d. Gwa anyi ma i ga-abia ma ¢ bu na i gaghi abia.

‘Nke’ di ka njike nngoro onwe

Di ka njiko nnooro onwe, nke na-ejikokari ahiri nju na ahiri nju. Oge nke a mere, ahiri nju nke

abuo na-adi n’udi nkwe, d.k.

9) a. Ike abiaghi nke Uche na-abia.
b. Ike abiaghi, Uche abiaghi.

ch. Enweghi m nne nke m ji enwe nna.

‘Kama’ di ka njike nngoro onwe

Oge ‘kama’ na-aru oru di ka njiko nhata nha, o na-eziputa atubaghi anya di n’ihe ahiri okwu, nke
abuo na-ekwu; o na-ekwughari n’uzo nkwe ihe e kwuru n’uzo nju n’ahiri okwu nke abuo.

Omuma atuy:

(10) a. Nne gi ga-abia kama o gaghi ebutere gi nri.
b. Eze bu ezigho mmadu kama o nweghi ego.
ch. Ude biara oru kama o bughi ngwa oru.

Nnwale onwe
e Gini bu njiko?
e Deputa udi njiko abuo e nwere.

e Kedu oru di iche iche njiko nngoro onwe na-aru n’asusu.

Njiko ndabe

Njiko ndabe na-ejiko o peka mpe otu mkpuru okwu, nkebi okwu ma ¢ bu nkebi ahiri nnoro onwe
na nke ndabe. Mkpuru okwu, nkebi okwu ma ¢ bu nkebi ahiri nke ndabe ahu agaghi akwuli
n’onwe ya nwee nghota n’adabeghi na nke nnoro onwe. Udi njiko a na-aputakari ihe n’ahiri

ukwu. Q na-eziputa echiche nkwuwa. Ha gunyere mgbe, tupu, kamgbe, dg., d.k.

(11) a Ano m mgbe o ji bia
b. Ha biara ebe a tupu o nwuo

ch. O no ebe a kamgbe unya ahu

Njiko ndi nwere ike iru oru di ka njiko ndabe gunyere ‘na’, ‘ma’, ‘ka’, ‘maka’, ‘makana’, ‘tupu’,

‘kama’, ‘kamgbe’, ‘tutuu’ dg. Tulee atu ndj a.

(12) a. Eze siri na ike agwula ya.
b. Gwa nna gi na anyi ga-abia echi.

ch. O no ebe a kamgbe unya ahu.

d. Ha biara ebe a tupu o nwuo.
e. Ang m mgbe o ji bia.
f. O biara ka o gbuo m.

gb.  Anyi biara maka izoputa unu.

gh.  Agam abu ogaranya kama ibu ohu.

Nnwale onwe
e Kowaa njiko ndabe.
e Deputa mkpuru echiche ndi na-aru oru di ka njiko ndabe.

e Deputa ndimiche di n’etiti njiko nhatanha na njiko ndabe na m.

3.3 Nsokwunye

Nsokwunye bu mperimpe okwu ma o bu mkpuru okwu na-etinyeso echiche n’ahiri okwu. Ha
nwere ike iso okwu niile ma e wepu mbu uzo. N’ihi nke a, o nwere ike ino ebe ¢ bula n’ahiri
okwu. Otutu oge, o na-anodewe ngwaa, mkpo aha na nkowa aha. O buru na o sote ngwaa, a na-
edekota ha abuo onu mana o sote nkeji asusu ozo, e desaa ha edesa. O kwesiri ka a ghota na
nsokwunye abughi ngwaa ma o bu nsonazu n’ihi na o nwere ike iso okwu ndi 0zo tinyere ngwaa;
nsonazu na-eso naani ngwaa n’ahiri okwu. Nsokwunye e nwere n’asusu Igbo gunyere cha, kwa,

fu, kwany, omuma atu:

(13) a Ihe ndi a bucha ihe oriri
b. Ihe ndi a cha bu ihe oriri
ch. Ihe ndi a bu ihe oriri cha
d. Onye kwa bu onye ahu?
e. Onye bukwa onye ahuy?
f. Onye bu onye ahu kwa?

E lee anya n’atu ndi a, a ga-achoputa na echiche ¢ na-etinye n’ahiri okwu bu nke nkwuwanye.

Omuma atu ndi 0zo gunyere:

(14) a Gini kwanu by ihe ahy?
b. Gini bukwanu ihe ahy?

ch. Gini bu ihe ahu kwanu?

Nnwale onwe
e Kowaa nsokwunye.
e Deputa oru ndi nsokwunye na-aru n’ahiri okwu.

4.0 Mmechi

Na mmechi, nkeji ihe omumu a lebara anya na nkeji asusu kenta. O kowara na ha bara uru di ka

nkeji asusu keukwu na mwube ahiri okwu. O bu ha na-akpalite ndimiche di na ndoko ahiri okwu

n’etiti asusu di iche iche e nwere na mba uwa. Otu ihe putara ihe bu na ha anaghi enwe echiche
nke aka ha. Q naani mgbe e webatara na nkebi okwu ma o bu ahiri okwu ka oru ha na-aputa ihe.

N’agbanyeghi nke a, o di mkpa ka amata oru ndi ahu ha na-ru n’uto asusu

50 Nchikota

Na nchikota, nkeji ihe omumu kowara nkeji asusu nke nta di ka, nnochi aha, nru aka, njiko na
nsokwunye d.g site n’igosiputa odidi na oru ha. E nyere nkowa na atu di iche iche iji mee ka ihe
omumu doo umu akwukwo anya. E ji nnochi aha anochi anya mkpo aha na nkebi okwu ma o bu
n’ahiri okwu. Nru aka na-egosi mkpo aha a na-ekwu maka ya. Njiko na-ejiko mmewere ahiri
okwu di iche iche di ka mkpuru okwu, nkebi okwu, ahiri okwu na nkebi ahiri na ibe ha.

Nsokwunye na-ekwuwanye maka mkpo aha ma o bu ngwaa o na-esote.

6.0 Ilhe omume

Dee ahiri okwu ise gbasara njeji asusu nke nta ndi a n’otu n’otu

i Nnochi aha
ii. Nru aka

iii. Njiko

iv. Nsokwunye
Nrumaka/ngumi

MODUL 2: ISI OKWU UFQDU N’USORO OKWU

Yunit 1 NKkebi okwu
Yunit 2 Oru nke uto asusu
Yunit 3 Eserese nkowa
Yunit 1 Nkebi okwu
NDINA

1.0  Mkpolite

2.0  Ebumnobi

3.0 Ndina kpom kwem

4.0
5.0
6.0
7.0

1.0

Yunit a lebara anya n’okpurukpu okwu ufodu di mkpa na ntule usoro okwu. Otu n’ime ha bu
nkebi okwu. Nkebi okwu bara nnukwu uru na ntule asusu n’ihi na o bu ogo na-esote mkpuru
okwu na mwube ahiri okwu. Etu mkpuru okwu si esote onwe ha na nkebi okwu nwere ike idi
iche site n’otu asusu gaa n’asusu 0zo. Akparamagwa nkebi okwu na-esite n’etu mkpuru okwu

ndi mebere nkebi okwu si aputa ihe na ya. A ga-elebakwa anya n’odidi ndoko nkebi okwu.

2.0

Na ngwucha nkuzi a, e bu n’obi na nwata akwukwo ga-enwe ike:

a.
b.
C.
d.

3.1  Nkebi okwu

3.2 Udidi nkebi okwu
Mmechi

Nchikota

Ihe omume

Nrumaka/ngumi

Mkpolite

Mbunuche

kowaa nkebi okwu na udidi ya e nwere n’lgbo.

ziputa ndimiche di n’etiti nkebi okwu na nkeji okwu.
deputa akparamagwa ato e ji mara nkebi okwu ¢ bula.
nye ihe atu na nkebi okwu o bula.

3.0  Ndina kpom kwem
3.1 Nkebi okwu

NKkebi okwu bu otu mkpuru okwu ma ¢ bu karia nke no n’usoro, nwee echiche ma nwe ike ino di
ka mmewere ahiri okwu. QO no n’agbata mkpuru okwu na nkebi ahiri. O nwere ike buru otu
mkpuru okwu ma ¢ bu karia, nke nwere ike ino di ka isi ahiri ma o bu mmeju. N’Ighbo, okwu
nwere ike ino di ka mmewere ahiri okwu anaghi enwekari echiche zuru oke n’onwe ha. Omuma

atu

Njirimara nkebi okwu

a. O nwere ike ibu otu mkpuru okwu ma o bu mkpuru okwu ole na ole.

b. O nweghi ike inoro onwe ya di ka ahiri okwu.

ch. O ga-enweriri isi nkebi okwu. N’ihi nke a, o ga-adabariri n’otu nkeji asusu.

N’asusu o bula, mkpuru okwu ¢ bula nwere nkeji asusu ¢ dabara na ya. Nke a na-enye aka imata
aha nkebi okwu, okachasi oge ¢ bu naani otu mkpuru okwu mejuputara ya. Na modul 1, a
kowara na e nwere ike imata nkeji asusu mkpuru okwu Igbo dabara na ya site n’onodu o na-aru
n’ahiri okwu. Ndi nwe asusu na-egosiputakwa na ha mara oru mkpuru okwu ndi a site n’iwebata
ha n’okwu etu o kwesiri. Oge nwata na-amu asusu, o na-amu mkpuru okwu na oru ha na-aru
n’asusu. NKkebi okwu na-enwe isi nkebi okwu. QO bu mkpuru okwu bu isi nkebi okwu na-ekwu
nkeji asusu nkebi okwu dabara na ya ma o bu udi nkebi okwu a na-ekwu maka ya. Lee anya

n’aty na-esonu.

1) a. nwoke
b. nwoke ocha
ch. nwoke ocha ahu

d. nwoke ogologo ocha ahu

N’atu ndi a, nwoke bu isi nkebi okwu. E nwere ike imata okwu bu isi nkebi okwu site n’iji ya
dochie anya nkebi okwu ahu n’ahiri okwu. Ya by, e nwere ike iji nwoke dochie anya ya bu nkebi
okwu etu a.

(2 Nwoke ogologo ocha ahu biara ebe a. — Nwoke (ahu) biara ebe a.

N’ebe a, nwoke bu isi nkebi okwu. Okwu ndi ozo di ka ogologo, ocha na ahu bucha okwu na-
akowa isi nkebi okwu a na-ekwu maka ya. Na nkebi okwu nke mkpo aha, isi nkebi okwu na-ebu

uzo n’usoro okwu Igho mana o na-ekpe azu na Bekee, d.k.
3) a the tall white man

b. nwoke ogologo ocha ahu
N’atu a, isi nkebi okwu kpe azu na Bekee ma bute uzo n’lgbo. O bu ka usoro nhazi okwu
n’asusu na-egosi onodu isi nkebi okwu. Na nkebi okwu mbu uzo, isi nkebi okwu na-ebute uzo
n’ufodu asusu di ka asusu Igbo.
Nnwale onwe

e Kowaa nkebi okwu ma deputa njirimara nkebi okwu ato e nwere.

3.2 Udidi nkebi okwu

E nwere udidi nkebi okwu n’asusu di ka nchoputa ndi okaasusu gosi aka. Ha gunyere:

1) Nkebi okwu mkpo aha
i) NKkebi okwu ngwaa

iii) Nkebi okwu mbu uzo
iv) Nkebi okwu nkowa

) NKkebi okwu nkwuwa

3.2.1. Nkebi okwu mkpeo aha

Nke a bu otu mkpuru okwu ma ¢ bu karia, nke nwere ike ino di ka nkebi okwu, nke aha bu isi
ya. O buru otu mkpuru okwu, okwu ahu ga-aburiri mkpo aha. Na nkebi okwu mkpo aha, ¢ bu

mKkpo aha na-abu isi nkebi okwu, d.k.
4. a. Mmady biara ebe a.

b. Nwoke ocha biara ebe a.

ch. Nwoke ocha ahu biara ebe a.

N’ahiri okwu ndi a, okwu ndi e degoro edego bu nkebi okwu mkpo aha. Mmadu na nwoke bu isi
nkebi okwu ebe ndi 9zo bu nkowa. Ha ga-anoriri na nkebi okwu tupu a kpoo nkebi okwu nke

mkpo aha. Nkebi okwu mkpo aha ga-enweriri mkpo aha. Ya bu na o nwere ike idi n’usoro a.

a) Otu okwu nwere ike ibu nkebi okwu, di ka
Okonkwo gara njem.
b) O nwere ike ibu mkpo aha abuo, d.k.
Okoeke na Okoafo huru Ogu.
ch) O nwere ike ibu mkpo aha na nkowa aha, d.k.
Agwa oma di nnukwu mkpa.
d) O nwere ike ibu mkpo aha na onu ogu, d.k.
Ulo ato dara n’oge ha.
e) O nwere ike ibu mkpo aha na nru aka, d.k.
Chijioke zuru oche a n’Aba
f) O nwekwara ike ibu mkpo aha na mkpokota, d.k.
Ha kporo mmadu ole na ole/dum/niile oriri

Ihe atu ndi 0zo bu

(5) a. oroma Ngozi Okonkwo
b. nwa anyi
ch. ulo akirika ato
d. akwukwo Ada niile
e. udu iri Ngozi
f. ewu ojii anyi
g. elekere oma ato

3.2.2 Nkebi okwu ngwaa

Nke a bu mkpuru okwu ole na ole no n’usoro nke otu n’ime ha ga-aburiri ngwaa (Mbah, 1999,

2018). Nke a gunyere isi ngwaa na mmeju ngwaa, omuma atu

(6) a. Ngozi hury ulo (elu)

b. Ozipoma gbara ama.

ch. Odo dara n'ule. Ngwaa + NMB
d. Ugwu bi n'uzo Onicha. N+NMb

e. Obodo a d; atit;. Ngwaa + NN

f. Efere a dj ocha. Ngwaa+M

g. Ebo siri ezigbo nri. Ngwaa+ N+ M
h. O mere ofuma. Ngwaa + adv

3.2.3 Nkebi okwu mbu uzo

Nke a bu mkpuru okwu abuo ma ¢ bu karia nke mbu uzo bu isi ya. Mbu uzo enweghi ike ino

naani ya di ka nkebi okwu mbu uzo. O ga-enweriri mmeju. Otutu oge, mmeju ya na-abukari

mkpo aha, d.k.
(7) a. O no nulo. NMb + Mbu uzo + Mkpo aha
b. O no n’ebe ahu.

ch. O no n etiti uzo.

d. O jere n’ime ulo n’abali. Mbu uzo + nke aha +NMb

e. O gafere n’etiti uzo na mgbede.

f. O batara n’ulo ofuma. Mbu uzo + Mkpo aha + Nkwuwa
g. Ha kwuru banyere Elechi. Mbu uzo + nke mkpo aha

gb Ha mara maka akwukwo a.

gh. Ha jere site ebe a.

3.2.6 Nkebi okwu nkewa aha

Nkebi okwu nkowa bu mkpuru okwu ole na ole nke nkowa bu is ya. N’asusu Igbo, nkowa nwere
ike imalite nkebi okwu. Oge o bula nke a mere, ihe a ga-akpo nkebi okwu ahu bu nkebi okwu
nkowa, d.k.

(8) a. Ogologo mmadu gafere ebe a.

b. Ajo nwoke na-alu ya.
ch. Ezigbo moto gbafere be anyi.
d. Oke mmadu nwuru na be ha.

e. Uche di obere ocha.

3.2.7 Nkebi okwu nke nkwuwa

Di ka ibe ya, nkebi okwu nkwuwa bu otu mkpuru okwu ma o bu karia di n’usoro nke nkwuwa bu
isi ya. lwu abughi na nkebi okwu nkwuwa ga-enwe mmeju di ka nkebi okwu ndi 0z di ka mkpo
aha, ngwaa na mbu uzo. O nwere ike ibu opeka mpe otu nkwuwa, ebe mkpuru okwu ndi ¢zo na-

eso bu mmeju na nkowa. Lezie anya n’atu ndi a;

9) a. O muru nwa ofuma.
b. O mere ya nno nwayoo.
ch. Ha zutara ulo ugbu a.
d. Unere ha chara unya ahu.
Nnwale onwe

e Were ihe atu ato ato kowaa udidi nkebi okwu ano e nwere.

4.0 Mmechi

Ihe omumu a lebara anya na nkebi okwu Igbo na udidi ya. A kowara na nkebi okwu ¢ bula ga-
enweriri isi nkebi okwu, nke ¢ bu ya na-enye nkebi okwu o bula aha ya. E nwekwaziri mkpuru
okwu ga, ndi ya na isi nkebi okwu na-emekorita na nkebi okwu ¢ bula. Ha niile na-aruko oru di

ka mmewere ahiri okwu.

5.0 Nchikota

N’ihe omumu a, a kowara nkebi okwu, ndi nwere ike inwe otu mkpuru okwu ma o bu mkpuru
okwu ole na ole, ndi nwere ike ino di ka mmewere ahiri okwu. Nkebi okwu o bula na-enwe isi

nkebi okwu na mkpuru okwu ndi na-emeju ma o bu akowa ya. A na-enwe onodu, nke mkpuru

okwu o bula na-ano na nkebi okwu. E nwere ike iji naani isi nkebi okwu dochie anya nkebi okwu

n’ahiri okwu ma o bu na nkebi ahiri.

6.0 Ihe omume
I Kowaa mputara ‘nkebi okwu’ n’uju.
ii. Kowaa otu uzo e nwere ike isi choputa okwu bu isi nkebi okwu

i, Were ihe atu ato ato kowaa udi nkebi okwu ano e nwere.

7.0  Nrumaka/ngumi

Yunit 2 Oru utg asusu
Ndina
1.0 Mkpolite

2.0 Mbunuche
3.0 Ndina kpom kwem

3.1 Isi ahiri
3.2 nnara
4.0 Mmechi

5.0 Nchikota
6.0 lhe omume

7.0 Nrumaka/ngumi
1.0  Mkpolite

Di ka e lebacharala anya na mmewere nkebi okwu di oke mkpa na mwube ahiri okwu, o dikwa
mkpa ileba anya n’oru ha nwere ike iru n’ahiri okwu. N’usoro uto asusu odinala, a na-elebakari
anya n’oru mkpuru okwu n’ekwurekwu ufodu n’ahiri okwu. Nke a gunyere oru di ka isi ahiri na

nnara. Ha bu nkeji ahiri putara ihe n’ahiri okwu. N’ebe a, a ga-eleba ha anya n’otu n’out.
2.0 Mbunuche
Na ngwucha nkuzi a, e bu n’obi na nwata akwukwo ga-enwe ike:

a. Kowaa oru isi ahiri na-ary n’ahiri okwu.
b. Gosiputa mkpuru okwu nwere ike oru di ka isi ahiri.
c. Kowaa nnara na-aru n’ahiri okwu

d. Gosiputa mkpuru okwu nwere ike iru oru di ka isi ahiri, nnara, na mmeju

3.0  Ndina kpgm kwem
3.1 Isi ahiri
A ga-achoputa na isi ahiri na-egosi isi okwu a na-ekwu maka ya n’ahiri okwu, ebe odu ahiri na-

eziputa emereme di n’ahiri okwu. E nwere ike iji ihe atu ndi a ziputa nke a.

1) a. Eze sere foto
b. Eze ahu sere foto
ch. Eze ocha ahu sere foto
d. Eze ogologo ocha ahu sere foto
e. Eze mmaku ogologo ocha ahu sere foto

N’atu ndi a, okwu e edegoro edego na-aru oru di ka isi ahir; site igosiputa onye mere emereme
ise foto n’ahiri okwu. Atu (a) na-egosi na otu mkpo aha (Eze) nwere ike ibu isi ahiri ebe atu (b-e)
na-egosi na o nwere ike ibu nkebi okwu mkpo aha di ka Eze ahu, Eze ocha ahu, Eze ogologo
ocha ahu ma o bu Eze maku ogologo ocha ahu.

Nnwale onwe
e Jiri atu dabara nke oma kowaa isi ahiri.

e Deputa okwu ole na ole nwere ike iru oru ka isi ahiri.

3.2  Qdu ahiri

N’aka nke 0z9, odu ahiri bu ewumewu, nke ngwaa bu isi ya, nke na-eziputa ihe a na-ekwu
gbasara isi okwu ahu. OQ bu ya na-akowaputa emereme e mere n’ahiri okwu. Lezie anya n’atu ndi

a.
2 a. Eze sere foto.

b. Eze sere foto aghamakwukwo.

ch. Eze sere foto agbamakwukwo n’ulo uka.

d. Eze sere foto agbhamakwukwo nulo uka enyi ya nwoke ruru.

N’atu ndi a, okwu ndi e degoro edego na-eziputa odu ahiri. Nke a gunyere ngwaa sere na

mmeju/odu ahiri ya foto. Mmeju/odu ahiri nwekwara ike ibu nkebi okwu. N’atu (2b), (2ch), na

(2d), mmeju ngwaa bu foto agbamakwukwo, foto agbamakwukwo nulo uka na foto

agbamakwukwo n’ulo uka enyi ya nwoke ruru n’otu n’otu.

Ihe jikoro ha abuo onu bu na ha na-eziputa ndi nsoreme di n’ahiri okwu. Isi ahiri na odu ahiri na-
eziputa mmekorita n’ogo usoro okwu, nke a na-esi na ya enweta agba ala eserese nkowa nkebi
okwu. Site na nkowa a, a ga-ahu na mmewere ahiri okwu o bula na-egosi na ahiri okwu o bula

na-ekewa uzo abuo putara ihe.

3) A

T

D B

Ahiri okwu igba uzo abughi ihe ntumadi. O doro anya na a bia na nkowa ahiri okwu ¢ bula, nkeji

ndi a na-egosiputa mmekorita di n’etiti mmewere ahiri okwu abuo di ka e gosiri na (3)

Site n’atu ndi a, a ga-ahu na ahiri okwu ¢ bula na-atukwasi uche n’otu isi okwu nke isi
ahiri na-eziputa. NKeji ahiri nke ozo na-ekwu gbasara isi okwu ahu. Site n’atu ndi a, a ga-
achoputa na isi ahiri na odu ahiri bugbado nkebi okwu mkpo aha. O bu onodu ha n’ahiri okwu

mere ka ha di iche. Akara nkowa nkebi okwu a na-esote gosiputara nke a.

(4) A

N

NM NN (keoduahiri)

ON

1 N/\Tk
|

foto agbamakwuykwo

Eze

Site n’atu a, a ga-ahu na nkebi okwu mkpo aha di n’isi ahiri dikwa n’odu ahiri. Mkpo aha di
n’odu ahiri nwere ike iru oru di ka odu ahiri. Nke a gunyere mmeju, nnara ma o bu nnaputa.

Nnwale onwe
e Kowaa odu ahiri.

e Jiri eserese nkowa nkebi okwu ziputa etu ya na isi ahiri si emekorita na mwube ahiri

okwu.

40  Mmechi

N’ihe omumu a, e lebara anya n’isi okwu ufodu di mkpa n’usoro okwu Igbo, d.k. isi ahiri na odu
ahiri. Mkpuru okwu di n’ahiri okwu, di ka mkpo aha na ngwaa, nwere oru puru iche ha na-aru
n’ahiri okwu. N’odu ahiri, oru di ka mmeju, nnara, orite/nnaputa na-eziputa mmekorita di n’etiti
ngwaa na mkpo aha nakwa n’etiti mbu uzo na mkpo aha na-eso ya na nkebi okwu o bula. O di
mkpa ighota isi okwu ndi a nke oma ka o nyere aka na ntule asusu n’ogo nkebi okwu, nkebi ahiri

na ahiri okwu.

5.0 Nchikota

Na nkeji nkuzi a, e labara anya na katigori ory, di ka o si metuta oru mkpuru okwu nwere ike iru
n’ahiri okwu. Nke a gunyere isi ahiri na odu ahiri. Isi ahiri na-egosi onye/ihe mere emereme di
n’ahiri okwu ebe odu ahiri na-eziputa ya bu emereme kpom kwem. Nke a gunyere onye/ihe
emereme ahu metytara. Ngwaa na mkpo aha na-enwe mmekorita puru iche n’ahiri okwu.
Mmekorita a na-aputa n’oru di iche iche mkpo aha nwere ike iru na ahiri okwu di ka mmeju,

nnara na nnaputa.

6.0 Ihe omume

Jiri atu dabara nke oma kowaa isi okwu ndi a n’otu n’otu:
e Eserese nkowa nkebi okwu
e Isiahiri

e Qdu ahiri

7.0  Nrumaka/ngumi

Nweya, G. O. (2014). Igbo grammar I. LI 221 Ndetu ihe nkuzi, Mahadum Ibadan,
Naijiria.

Scholars Forum. Vol. 1. No. 1, 112-131.
Nweya, G. O. (2018). The Igbo clause structure and the cartography of the
complementiser phrase domain, Nchocha PhD, Nnamdi Azikiwe University, Awka.
Nweya, G. O. (2021) Articulated structure of the Igbo tense phrase domain. Journal of
West African languages. Vol. 48, No. 2. 1-20.
Ouhalla, J. (1991). Functional categories and parametric variation. London:
Routledge.
Radford, A. (2009). Analysing English sentences: A minimalist approach. New York: Cambridge
University Press.

Taiwo, O. (2016). Transformational grammar Il. LIN 421 Ndetu ihe nkuzi, University of

Yunit 3 Eserese nkowa nkebi okwu

Ndina
1.0 Mkpolite
2.0  Mbunuche
3.0 Ndina kpom kwem
3.1  Eserese nkebi okwu
40  Mmechi
5.0 Nchikota
6.0 Ihe omume

7.0 Nrumaka/ngumi

1.0  Mkpolite

Na yunit nke abuo nke modul a, e lebara anya n’oru mkpuru okwu na-aru, mgbe a o di n’ahiri
okwu di ka isi ahiri, odu ahiri na mmeju. Qru ndi a na-egosi na mkpuru okwu e webatara n’ahiri
okwu okachasi mkpo aha na ngwaa ga-enweriri ihe o na-ary. N’ebe a, a ga-eji eserese nkowa

nkebi okwu gosiwanye mmekorita di n’etiti mmewere ahiri okwu ndi a.
2.0 Mbunuche
Na ngwucha nkuzi a, e bu n’obi na nwata akwukwo ga-enwe ike:

a. kowaa eserese nkowa nkebi okwu
b. gosiputa mkpuru okwu nwere ike oru di ka isi ahiri

kowaa odu ahiri na-aru n’ahiri okwu

a o

gosiputa mkpuru okwu nwere ike oru di ka isi ahiri, odu ahiri/mmeju, nnara/nnaputa

3.0  Ndina kpom kwem
3.1  Eserese nkowa nkebi okwu

N’atutu mgbanwe, a naghi ahuta ahiri okwu ka mkpuru okwu ma ¢ bu nkebi okwu a
kwuwara n’ahiri; kama, ahiri okwu o bula na-ahazi mmewere ya n’ogo di iche iche. lji ziputa
0go ndi a, a na-eji eserese nkowa nkebi okwu ma ¢ bu eserese osisi egosiputa mmekorita di

n’etiti mmewere ahiri okwu ¢ bula n’ogo di iche iche.

Ya bu na eserese nkowa nkebi okwu na-akowa ogo di iche iche e nwere na nhazi usoro
okwu. NKeji niile mewere ahiri okwu ¢ bula na-aputa ihe n’eserese nkowa nkebi okwu. A na-gji

eserese nkowa akowa aba o bula, nke ya na nkeji mmewere na-anochite anya ya.

Esere nkowa nkebi okwu bu eserese nwere aba di iche iche nke alaka di iche iche
jikotara. O na-adi ka ukwu osisi na-enweghi mkporogwu, nke a kporo isi n’ala. lji ghota ihe

banyere eserese nkowa nkebi okwu, a ga-akowa okpurukpu okwu ufodu n’ebe a.

i Aba: Nke a bu akuku akara nkowa, nke na-ebu akara na-akowa isi nkeji asusu, nke a na-
ekwu maka ya, di na ya. OQmuna atu NM, NN, NNK, NK, NKW.

vi.

Vil.

Akara aba: Nke a bu aha nkeji asusu di n’aba o bula.
Ahiri njike: Nke a by ahiri na-ejiko otu aba na ibe ya.

Aba mgbasa: Nke a bu aba nwere alaka abuo. Ya by, aba, nke alaka ya gbasara uzo

abuo.
Aba ekeresi: Nke a bu aba, nke nwere naani otu alaka. Q naghi agba abuo.

Nnogide: Mkpuru okwu ma o bu nkebi okwu na-anogide mkpuru okwu ma o bu nkebi
okwu 0z¢ ma ¢ buru na ¢ no ya n’elu n’eserese. Ka e were iwu ndoko nkebi okwu a na-

esote maa atuy.
A > BCH

O buru na ‘A’ bu NM, ebe ‘B’ na ‘CH’ mewere ya bu mkpo aha (M) na nru aka (Nr)

n’otu n’otu, e nwere ike iziputa ya n’eserese nkowa n’uzo di etu a.

NM

M (B) NF (CH)

N’eserese nkowa nkebi okwu a, a ga-ahu na NM (A) nogidere M(B) na Nr (CH) n’otu
n’otu. O buru na o nwere ihe ndi ozo mewere B na CH, a mara na ‘A’ nogidere ha niile.
Aba abuo, nke otu aba nogidere bu umu nne. N’atu a, B ha CH bu umu nne ebe ‘A’ bu
nne ha. O buru na e nwere aba ndi 9zo na-esote ha di ka n’usoro B CH D...Z, a ga-asi na
‘A’ na-anogide ha n’uju. E nwere ike ikpo nke a nnogide ndinuju. E ji nke a eziputa okwa

nkebi okwu o bula nwere n’eserese nkowa nkebi okwu.
Nnonekpe

Nke a bu okpurukpu okwu na-akowa na aba ¢ bula no n’aka ekpe aba 0zo bu ya uzo
n’eserese nkowa nkebi okwu. A na-akpo udi nnonekpe a nnonekpe nsochi. Mana ¢ buru
na aba ¢9zo no n’agbata ha abuo, o buru nnonekpe nkiti. E ji nke a akowa etu mkpuru

okwu ma ¢ bu nkebi okwu si esote onwe ha n’ahiri okwu. Hu eserese a na-esonu.

viil.

N’ebe a, B no CH n’aka ekpe. Nke a putara na o bu ya uzo n’eserese nkebi okwu a. N’otu
aka ahy, CH no D n’aka ekpe, ebe B na CH no D n’aka ekpe ma buru ya uzo n’eserese
nkebi okwu. E lee anya, a ga-ahu na B butere CH uzo n’eserese nkebi okwu ma o
nweghi ihe o bula no n’agbata ha abuo. N’ihi nke a, a ga-asi na udi nnonekpe a bu
nnonekpe nsochi. N’otu aka ahy, CH butekwaziri D uzo n’eserese nkebi okwu ma o
nweghi ihe no n’agbata ha abuo. Nke a dabakwara na nnonekpe nsochi. Mana udi
nnonekpe e nwere n’etiti B na D di iche n’ihi na CH no n’agbata ha abuo. Ihe a na-akpo

udi nnonekpe a bu nnonekpe nkiti.

Site na nkowa e nyerela, a ga-aghota na aba abuo ma o bu karia no n’eserese nkebi okwu

na-enwe udi mmekorita abuo; ha bu mmekorita nnogide na mmekorita nnonekpe.
Onodu aba

A na-akowa aba site n’onodu o nwere ike ing n’eserese nkebi okwu. O bury na otu aba
nogidere aba 0zo, nke na aba ahu o nogidere mutakwara aba 0zo, a na-akpo ya aba
mgbat;. Aba ndi dabanyere n’udi a gunyere aba ¢ bula nogidere aba mgbati o0zo. N’aka
nke 0z, o buru na aba eserese nkebi okwu ebughi akara o bula ma e wezuga mkpuru
okwu, a na-akpo ya aba njedebe. Usoro mkpuru okwu a ga-enweta na njedebe eserese

nkebi okwu ka a na-akpo ahiri njedebe. Eserese a na-esonu ziputere nke a nke oma

A < aba mgbati
NM NO /\
> Ndinazu N NM
aba njedebe M o NL
6

Ahiri njedebe Okee -re je ahia



N’eserese a,—> Na-egosi na A bu aba mgbati n’ihi aba ¢ nogidere mutara aba 0zo. Ebe M na N
bu aba njedebe n’ihi na ha amutaghi aba 0zo. N’ikpeazuy, Okee, -re, je na ahia bu ahiri njedebe

n’ihi na ¢ bu ha di na njedebe aba niile e nwere eserese nkowa nkebi okwu ahy.
Iji mee ka ncheta di mfe, akara ndi a putara:

NM > Nkebi mkpo aha

NO - Ngosi oge
NN - NKkebi ngwaa
M -> Mkpo aha

\Y/ > Ngwaa

NK > Nkowa aha
Nr > Nru aka
NNK > Nkebi nkowa

NNKN -> Nkebi nkwuwa
A > Ahiri okwu
NKO - Nkebi odu ahiri

Nnwale onwe
Ada jere ahja Onjcha. Lezie anya n’ahiri okwu a ma zaa ajuju na-esonu.
e Tinye ahiri okwu a n’eserese nkowa nkebi okwu
e Gbado ukwu n’ahiri okwu a kowaa okpurukpu okwu ndi a
-Aba mgbati
-Nnonekpe

-Nnogide

-Aba njedebe

4.0 Mmechi

N’ihe omumu a, e lebara anya n’isi okwu ufodu di mkpa na ntule usorokwu Igbo site n’Igbado
ukwu n’atutu mgbanwe. Onye o bula nwere mmasi n’atutu mgbanwe kwesiri ighota isi okwu ndi
a nke oma ka o nyere aka na ntule asusu n’ogo nkebi okwu, nkebiahiri na ahiri okwu maka na ihe

omumu a ziputara udi mmekorita di iche iche nwere ike iputa ihe n’etiti mmewere ahiri okwu.

50  Nchikota

Na nchikota, ihe omumu a na-akowa na mkpuru okwu mebere ahiri okwu anaghi ano n’ogbara
nkiti; kama, ha na-ano n’ogo di iche iche n’ahiri okwu. Q bu eserese nkowa nkebi okwu ka e ji
egosiputa ya bu ogo mmekorita, nke na-aputakari ihe site na nnogide na nnonekpe. A kowakwara
alaka di iche iche, ndi e nwere ike izute na nkowa eserese nkowa nkebi okwu di ka aba mgbati,

aba njedebe na ahiri njedebe.

6.0 Ihe omume
Jiri atu dabara nke oma kowaa isi okwu ndi a n’otu n’otu
e Eserese nkowa nkebi okwu
e Isiahiri
e Nnogide
e Nnonekpe nkiti
e Aba mgbati
e Aba

7.0  Nrumaka/ngumi

Agbedo, C. U. (2000). General linguistics: An introductory reader. Nsukka: ACE Resources.

Anagbogu, P. N., Mbah, B. M. & Eme, C. A. (2010). Introduction to linguistics (mbgh nke 2)
Awka: Amaka.

Ikekeonwu C. I., Ezikeojiaki, P. A., Ubani, A. and Ugoji, J. (1999). Fonoloji na grama Igbo.
Ibadan: University Press.

Mbah, B. M. (1999). Studies in syntax. Ighbo phrase structure. Nsukka: Prize Publishers.

Yunit 4: Qkpurukpu okwu ufodu n’uto asusu mgbanwe
Ndina
1.0  Mkpolite
2.0  Mbunuche
3.0 Ndina kpom kwem
3.1  Ndabe
3.2 Nkwukwa

4.0 Mmechi
5.0 Nchikota
6.0 lhe omume

7.0 Nrumaka/ngumi

1.0 Mkpolite

Na yunit a, a ga-eleba anya okpurukpu okwu ufodu na ntule usoro okwu. Atutu usoro okwu o
bula na-enwe isi okwu na-aputa ihe oge o bula e tinyere ya n’oru. O bu isi okwu ndi ahu ka a ga-
eleba anya n’ebe a. Ha gunyere ndabe, mwubeghari, dg. N’uto asusu mgbanwe, e nwere ike isi
n’otu agba ala eserese, nke nkowa nkebi okwu, wube ihe kariri otu ahiri okwu. Nke a ga-egosi na
0 nweghi ahiri okwu a ga-asi na ¢ bu ya tokarichara ndi 0zo n’ogologo. Oge o bula e tinyere iwu
mgbanwe n’oru ugboro ugboro, o na-eme ke e nwee ogologo ahiri okwu. N’ihi ya, a ga-eleba

anya n’isi okwu ndi a: mmem ndabé na nkwukwagide.
2.0 Mbunuche
Na ngwucha nkuzi a, e bu n’obi na nwata akwukwo ga-enwe ike:

a. kowaa ndabe, mwubeghari na iwu mkpuru okwu.

b. nye omuma atu nke ¢ bula n’ime ha.

3.0  Ndina kpom kwem
3.1 Mmem ndabé

NKke a bu udi ndoko ahiri okwu a na-enwete oge a gbadoro ukwu n’ihe kariri otu eserese nkowa
nkebi okwu wee wube ahiri okwu abuo ma ¢ bu karia, ndi nwere ike ikwury onwe ha. Ahiri
okwu o bula na-enwe otu nkebi ahiri nnoro onwe na otu nkebi ahiri ndabe ma o bu karia. Nkebi
ahiri ndabe ahu na-adabe na nkebi okwu mkpo aha ma ¢ bu nkebi okwu ngwaa, ebe o nwekwara

ike iru oru ka mmeju ahiri.

N’atu a na-esote, na ¢ gbhafuru na na obi na-egbu mmaduy dabere n’ahiri nnooro onwe “Q na-

ewute m” na ‘Q bu ary’ n’otu n’otu.

@ a. O na-ewute m na o gbafuru

b. O bu aru na obi na-egbu mmadu

N’ebe a, mgbanwe na-eji nkebi ahiri ndabe anochite anya mmewere ufodu nke ahiri isi di ka

nkebi okwu mkpo aha.

N’aka nke 9zo, nkebi ahiri ndabe nwekwara ike ino na nkebi okwu ngwaa. N’onodu a, ka na-aru

oru mmeju nkebi okwu ngwaa, ima aty,
2 a. Ahuru m nwoke ahu zutara moto
b. Udele na-eri okuko ugbo gburu.

N’atu ndi a, zutara moto na ugbe gburu bucha ahiri okwu ndabe. Ha abuo na-aru oru di ka
mmeju nkebi okwu mkpo aha ha na-esote n’agbanyeghi na ha no na mpaghara nkebi okwu

ngwaa; ha na-akowa ‘nwoke ahu’ na ‘okuko’ n’otu n’otu.

Nnwale onwe

Kowaa ma nye omuma atu ndabe usoro mwube ahiri okwu

3.2  Nkwukwagide

NKke a bu udi ahiri okwu a na-emebe oge o bula a choro igbati ahiri okwu n’ewebataghi iwu
ohuru o bula. NKke a putara na e nwere ike itinye otu iwu e ji wube ahiri okwu n’oru ugboro
ugboro. A na-agbaso usoro a ewube ahiri okwu n’asusu di iche iche. O bu n’ihi nke a ka e ji asi

na o nweghi ahiri okwu tokarichara ndi 0zo n’ogologo, omuma atu

3) Ahury m ndi uwe ojii na-emegbu ndi mmadu, bu ndi soja na-acho kemgbe
afo ise site n’ubochi ha malitere ikpa aru n’obodo, ebe e zigara ha oru ma
na-atu anya na ha ga-enye aka weta udo n’obodo, nke a na-eche na ¢ bu ha

ji aku na uba uwa niile, nke ga-enye aka izo ndi ogbenye ma....

Ahiri okwu na-egosi mwubeghari; o di ka ahiri okwu choo ibia na njedebe, e sikwa na ndoko ya
wubete nke ahiri okwu 0zo. O bu naani maka nchefu na mgbagwoju anya ga-eme ka a ghara

ikwe ka udi ahiri okwu a toro ogologo gawa. Atu ndi 9zo gunyere.

4) a. *Okee na-eri, achicha, osikapa, gari, akpuy, ji, akamu, ede, una ...na ukwa.
b. *Nwoke ahu di ocha toro ogologo, gbara agba, siri ike, mara mma, nwere
akpu obi, nwere 0go, buru ibu...

N’atu ndi a, e nwere ike ime ka ahiri okwu ndi a towanye ogologo site n’itinyeghari iwu
mgbanwe n’ory, nke ga-etinyeso ahiri okwu 0z¢ na nke ahu. Ihe a na-ejikari edubata
mwubeghari bu njiko, mmeju ma ¢ bu isi ahiri ndabe. Mwubeghari na-akowa ihe kpatara na e

nwere ike isi n’iwu ole na ole mebete otutu ahiri okwu site n’uto asusu mgbanwe.
Nnwale onwe
Dee nke nke nkowa mwubeghari.

4.0 Mmechi
N’the omumu a, e labara anya n’okpurukpu okwu ufodu di ka mwube ahiri ndabe na
mwubeghari di ka uzo di iche iche e si emebete ahiri okwu. E ji ha eziputa na e nwere ike igbaso

otu iwu wee mebete otutu ahiri okwu.

5.0 Nchikota

Na nchikota ihe omumu a, a kowara mwube ahiri ndabe di ka ahiri okwu, nke a na-emebete site
n’eserese nkebi okwu kariri otu ma wube ahiri okwu di abuo ma ¢ bu karia, ndi nwere ike

ikwuuru onwe ha. O bukwa naani site n’ibu oru ndi ozo n’isi ka nke gi e si we zuo oke.

6.0 Ilhe omume

Jiri atu dabara adaba kowaa mwube ahiri ndabe na mwubeghari.

7.0  Nrumaka/ngumi

Agbedo, C. U. (2000). General linguistics: An introductory reader. Nsukka: ACE Resources.

Anagbogu, P. N., Mbah, B. M. & Eme, C. A. (2010). Introduction to linguistics (mbgh nke 2)
Awka: Amaka.

Ikekeonwu C. I., Ezikeojiaky, P. A., Ubani, A. & Ugoji, J. (1999). Fonoloji na grama Igbo.
Ibadan: University Press.

MODUL 3: UTQ ASUSU MGBANWE

Yunit 1 Nhazi grama

Yunit 2 uto asusu mgbanwe
Yunit 3 Agba ala

Yunit 4 Agba elu

Yunit 1 Nhazi uto asusu
Ndina

1.0 Mkpolite

2.0  Ebumnobi

3.0 Ndina kpom kwem
3.1 Nhazi grama

3.2 Uto asusu mgbanwe

4.0 Mmechi
5.0 Nchikota
6.0 Ihe omume onye nkuzi ga-amaaki

7.0 Nrumaka/ngumi

1.0  Mkpolite

Na mbido, a kowara na asusu o bula nwere iwu na akparamagwa. O bu nke a ka a na-agbakwasi
ukwu oge a na-ewube atutu uto asusu. N’ihe omumu a, a ga-eleba anya n’etu e nwere ike isi jiri
uto asusu mgbanwe kowaa uto asusu Igbo. lji ghota uto asusu mgbanwe, o di mkpa ighota
nkwenye e nwere gbasara echiche mmadu nwere maka ya. O bu n’ihi ya ka o ji di mkpa ighota

etu uto asusu si di n’echiche mmadu di ka ufodu ndi oka asusu si kwenye.

Uto asusu mgbanwe so n’atutu ntule usoro okwu a ma ama n’etiti ndi oka asusu malite n’afo
1957, oge mbu e weputara ya. Nke a bu n’ihi na e jirila ya tulee asusu di iche iche n’agbanyeghi
otu mperi ma ¢ bu nke 0zo. O bu n’ihi nke a ka e jirila degharia ya otutu oge kemgbe o malitere.
lji ghota atutu a, ka o di ugbu a, o di mkpa na nwa akwukwo ga-amalite ileba ya anya n’arumuka

ya malite na ntonala ya okachasi agba nke mbu ya e weputara n’afo 1965.
2.0 Mbunuche
Na ngwucha nkuzi a, e bu n’obi na nwata akwukwo ga-enwe ike:

a. kowaa nhazi uto asusu.
b. see eserese na-egosi etu uto asusu si di n’echiche mmadu.

c. kowaa ndimiche n’etiti nnwemike na mmeputa.

3.0  Ndina kpom kwem

3.1  Nhazi utg asusu

Atutu uto asusu o bula, di ka uto asusu mgbanwe, ruturu aka n’iwu di iche iche a na-agbado
ukwu oge o bula a na-eleba na nkebi okwu ma ¢ bu ahiri okwu n’asusu o bula di ka ndi nwe
asusu ahu siri nabata. Atutu uto asusu mgbanwe bu nke a mara di ka uto asusu mwube. O na-eji
iwu ole na ole mebete ahiri okwu aguta aguta. O na-eji okpurukpu okwu na akara di iche iche
akowaputa ka asusu si di n’echiche mmadu. Amumamu asusu a na-akowa na e nwere
akparamagwa jikotara asusu niile onu. O bu ya kpatara ufodu ndi oka asusu na-eleba anya n’ihe
echiche mmadu nwere ike ime di ka o si metuta asusu. Site n’ileba anya n’echiche mmadu

gbasara asusy, a choputara na uto asusu ¢ bula nwere mmewere ndi a.

@) Odono: Nke a bu ebe mkpuru okwu niile e nwere n’otu asusu na-adi. O na-akowa
nkeji asusu, echiche ma o bu nghota na usoro mkpoputa mkpuru okwu niile di

n’otu asusu.

(b) Akpomakpo/usoro mkpury uda: Nke a bu alaka uto asusu na-akowa mkpuru uda
niile e nwere ike ikpoputa n’asusu o bula na etu e si edoko mkpuru uda ndi a, iji

mebee mkpuru okwu.

(©) Usoro okwu: Nke a bu alaka uto asusu na-akowa usoro e si edoko mkpuru okwu

iji mebee ahiri okwu n’asusu o bula.

(d) Echiche/nghota okwu: Nke a na-akowa ka echiche mkpuru okwu di iche iche

mebere ahiri okwu si aputa ihe n’echiche ahiri okwu ahuy.

E lebaa anya na mmewere ndi a e deturu, a ga-ahu na ¢ bu n’ihe ndi a ka a ga-agbado
ukwu tulee ahiri okwu ¢ bula e mebere n’asusu tumadi asusu Igho. Oge a na-atule ahiri okwu o
bula, a na-agba mbo ka a choputa na ¢ gbasoro iwu uto asusu nke asusu a na-elegara anya. N’ihe
omumu a, atutu a ga-agbakwasi ukwu na ntule asusu Igbo bu atutu mgbanwe, nke malitere n’afo
1957. O bu atutu nke onye Amerika a na-akpo Noam Chomsky tuputara n’afo 1957 n’akwukwo
ya bu Syntactic structures ma megharia ya n’afo 1965 n’akwukwo ya bu Aspects of the theory of
syntax. Atutu a na-eleba anya n’ihe mmadu mara gbasara asusu ya nke na-enyere ya aka iji asusu
ya mee ihe. Atutu a na-akowa na a haziri uto asusu ahazi n’echiche mmadu di ka e si gosi na

eserese a.

Nhazi utg asusu n’echiche mmadu

Usoro okwu

(a) Ndina agba ala (b) Alaka mgbanwe
1. Qdono
2. lwu ndoko nkebi okwu

l ,

Agba ala Agbaelu
v L ]
Alaka echiche/nghota Alaka akpomakpo
Nziputa echiche/nghota Nziputa akpomakpo

(Nhazighar; eserese Horrocks 1987: 27 na Taiwo 2010: 11)

N’ebe a, a ga-ahu na ihe mewere uto asusu bu usoro okwu, nghota okwu na akpomakpo.
Nghota okwu na akpomakpo na-agbado ukwu n’usoro okwu wee na-aru oru. Qru ha bu oru
nkowa. Ha anaghi ewube ahiri okwu. Ihe meputara usoro okwu bu iwu na-ewube ahiri okwu ndi

nwe asusu nabatara.

Chomsky (1965) kowara okpurukpu okwu abuo, ndi di oke mkpa n’amumamu asusu. Ha
bu nnwemike na mmeputa. Nnwemike na-egosi echiche osu asusu nwere gbasara asusu ya, nke
na-eziputa na o mara asusu ya nke oma ma burukwa nke na-enyere ya aka isu asusu ya
n’enweghi mperi o bula. O bu echiche gbasara, mkpuru okwu, akpomakpo, usoro okwu na
ghota. O bu udi echiche a ka ndi nchocha na-elekwasi anya oge a na-atule asusu. N’aka nke 0zo,
mmeputa na-egosi etu mmadu si eji asusu ya na-aru oru kpom kwem. Na nke a, mperi di iche
iche nwere ike ime ka osu asusu ghara iziputacha echiche o nwere gbasara asusu ya etu kwesiri

di ka yjo, nchefu, mmeghari anya,dg.

Echiche mmadu nwere gbasara asusu ya na-enyere ya aka iziputa ma nghota o zuru oke
ka o gbara elu; i mata mgbe ahiri okwu dabara na mgbe o riri mperi, nakwa imebete okwu ohuru

na nke mmadu anubeghi mbu.

4.0 Mmechi

N’ihe omumu a, e labara anya n’etu e si hazie uto asusu n’echiche mmadu.

5.0 Nchikota

Na nchikota, a kowara na ihe a na-agbado ukwu na-akowa asusu bu usoro okwu ya. Nke a bu
ewumewu, nke osu asusu na-ebu n’uche gbasara adim mma asusu ya. E nwere mpaghara uto
asusu ato putara ihe: ndoko okwu, mkpoputa na echiche. Ndoko okwu na-ewube okwu ebe

akpomakpo na echiche na-akowa mputara ndoko okwu.

6.0 Ihe omume
Desita ma kowaa na nke nke udidi mmewere uto asusu

7.0  Nrumaka/ngumi

Agbedo, C. U. (2000). General linguistics: An introductory reader. Nsukka:
ACE Resources.
Anagbogu, P. N., Mbah, B. M. & Eme, C. A. (2010). Introduction to linguistics. (mbgh nke 2)
Awka: Amaka.
Ikekeonwu C. I., Ezikeojiaky, P. A., Ubani, A. & Ugoji, J (1999). Fonoloji na grama
Igbo. Ibadan: University Press.
Mbah, B. M. (1999). Studies in syntax. Igho phrase structure. Nsukka: Prize Publishers
Mbah, B. M. (2011). GB syntax: A minimalist theory and application to Igbo. Cross River:
Association of Nigerian Authors.
Mbah B. M, Mbah E. E (2014) Atumaty amumamu asusu. University of Nigeria, Press Ltd.
Nweya, G. O. (2014). Igbo Grammar I. L1I 221 Ndetu ihe nkuzi, Mahadum Ibadan,
Naijiria.
Nweya, G. O. (2013). Mmetuta di n’etiti usoro okwu na echiche. Ekwe: Jonaly Otu
Jikoro Nd; ji Edemede Akwalite Asusy na Omenala Igbo, Alaka ya nke Najjiria. Awka:
Igbo Scholars Forum. Vol. 1. No.1, 112-131.
Nweya, G. O. (2018). The Igbo clause structure and the cartography of the

University Press.

Naijiria.

Yunit 2 Ut asusu mgbanwe

Ndina
1.0 Mkpolite
2.0 Ebumnobi

3.0 Ndina kpom kwem
3.1  Uto asusu mgbanwe
40  Mmechi
5.0 Nchikota
6.0  Ihe omume onye nkuzi ga-amaaki

7.0  Nrumaka/ngumi

1.0  Mkpolite

Uto asusu mgbanwe so n’atutu ntule usoro okwu a ma ama n’etiti ndi oka asusu malite n’afo
1957, oge mbu e weputara ya. Nke a bu n’ihi na e jirila ya tulee asusu di iche iche n’agbanyeghi
otu mperi ma ¢ bu nke 0zo. O bu n’ihi nke a ka e jirila degharia ya otutu oge kemgbe o malitere.
lji ghota atutu ka o di ugbu a, o di mkpa na nwa akwukwo ga-amalite ileba ya anya na nkwenye

malite na ntonala ya okachasi agha nke mbu ya e weputara n’afo 1965.
2.0 Mbunuche
Na ngwucha nkuzi a, e bu n’obi na nwata akwukwo ga-enwe ike:

a. kowaa nhazi uto asusu
b. see eserese na-egosi etu uto asusu si di n’echiche mmacdu

c. kowaa ndimiche n’etiti nnwemike na mmeputa

3.0  Ndina kpom kwem

3.1  Uto asusu mgbanwe

Uto asusu mgbanwe bu nke e ji uto asusu nsiniwu wee mara. Q na-agbaso iwu ole na ole

wee na-emebe ahiri okwu aguta aguta. Site na etu e si hazie uto asusu n’echiche mmadu nke a

egosiputarala, a ga-achoputa na alaka nke o bula n’uto asusu mgbanwe nwere oru puru iche ¢ na-
aru na ndoko ahiri okwu. Nke o bula na-akowa n’uzo nke ya, ihe na-eme oge a na-emebe ahiri
okwu n’ogo o bula. O bu nke a nyere aka n’ighota etu asusu si di n’echiche mmadu. Mbah

(2010) kowara na uto asusu mgbanwe malitere n’ihi oghom atutu ndoko di ka:

I. NKkeji, nke atutu ndoko nabatara ezughi oke ikowa asusu.

ii. Atutu ndoko na-anabata otutu iwu ndoko

iii. O na-akowa asusu n'otu n’otu. O naghi akowa asusu di ka o si metuta asusu niile.
v. O nweghi ike ikwu na ahiri okwu gbagworo agbagwo, tinyere na

vi. Akara o ji egosiputa nkeji di iche iche pere mpe (ihu 166).

O bu n'ihi oghom ndi a ka e ji wube atutu mgbanwe. Atutu mgbanwe di ka Agbedo (2000:104) si
kowaa malitere iji gbazie nkowa usoro okwu tumadi ka o si metuta ebe atutu ndoko riri mperi. O

gara n'ihu kwuo na ihe e bu n'obi wee wube atutu ndoko gunyere ndi a:

a.) iji gosi na ahiri okwu, nke usoro okwu ya di iche iche nwere ike inwe otu ntonala ma nwee

otu nghota ma o bu echiche.

b) iji gosi na ahiri okwu yiri onwe ya n'agba elu nwere ike isi n'agba ala, nke di iche iche wee

puta

Na nchikota, ihe mejuputara uto asusu bu alaka usoro okwu, alaka echiche na alaka akpomakpo.
Oru alaka echiche na alaka akpomakpo bu ikowa ahiri okwu e wubere. Ha enweghi oru ¢ bula na
mwube ahiri okwu. N’aka nke ozo, alaka usoro okwu na-aru oru mwube ahiri okwu. O
nwekwaziri alaka abuo di ka agba ala na mgbanwe. Q na-eweputa iwu e ji emebete ahiri okwu
n’uzo ndi nwe asusu nabatara. Uto asusu mgbawe nwere udidi, ndi e wubere n’agbata oge di iche

iche; nke mbu ya, nke Chomsky wubere n’afo 1965 bu atutu izugbe di ka o di n’eserese a:

Iwu Nkebi okwu Qdono
AQba ala lwu echiche , Nzjpyta Echiche
Mgbanwe

Agba elu

Iwu akpomakpo

Eserese utg asusu mgbanwe

Eserese a na-akowa na ¢ bu iwu ndoko nkebi okwu na odono ka e ji ewube agba ala ahiri okwu.
Oge e wubechara agba ala, a bia nwee mgbanwe. Site na mgbanwe, e nweta agba elu ahiri okwu
ebe ogbara okwu ga-ekwe mkpoputa site n’iwu akpomakpo di iche iche di ka mmafe
mgbakwunye. Otu ihe gbara okpuru e ji mara udi atutu mgbanwe nke e wubere n’afo 1965 bu na
¢ kwenyere na echiche zuru oke n’agba ala ahiri okwu. N’ihi nke a, o nweghi echiche o bula
mgbanwe na-eweta. E kwenyekwara na e nwere ike itule asusu naani n’ogo abuo: 0go mkpuru
okwu nakwa ogo nkebi okwu. Atutu a di ire n’oge ahu tupu e megharia ya n’afo di iche iche site

n’ihe ndi nchocha di iche iche choputara gbasara asusu.

4.0 Mmechi

N’ihe omumu a, e labara anya n’etu e si hazie uto asusu n’enyo echiche mmadu

5.0 Nchikota

Na nchikota, isi okwu a lebara anya n’etu e si ahazi uto asusu ka o gosi etu e si ebu ya n’uche. E
nwere uzo ato, ndi e ji eme nke a. Nke mbu bu usoro mwekota mkpuru okwu na mgbakwunye,
ndi a ga-eji mebee ahiri okwu. Nke abuo bu mgbanwe nke agba nke mbu na-agabiga, nke na-

aputa ihe na mkpoputa na echiche ¢ na-egosi.

6.0 lhe omume

Deputa ihe kpalitere amumamu uto asusu mgbanwe.

7.0  Nrumaka/ngumi

Agbedo, C. U. (2000). General linguistics: An introductory reader. Nsukka:
ACE Resources.

Anagbogu, P. N., Mbah, B. M. & Eme, C. A. (2010). Introduction to linguistics (mbgh. nke 2)
Awka: Amaka.

Ikekeonwu C. I., Ezikeojiaky, P. A., Ubani A. & Ugoji, J (1999). Fonoloji na grama Igbo.
Ibadan: University Press.

Mbah, B. M. (1999). Studies in syntax. Igho phrase structure. Nsukka: Prize Publishers

Mbah, B. M. (2011). GB syntax: A minimalist theory and application to Igbo. Cross River:
Association of Nigerian Authors.

75

Naijiria.

Igbo Scholars Forum. Vol.. 1. No.1, 112-131.

University Press.

Naijiria.

Yunit 3 Agba ala

Ndina
1.0 Mkpolite
2.0 Ebumnobi

3.0 Ndina kpom kwem
3.1 Agbaala
40  Mmechi
5.0 Nchikota
6.0  Ihe omume onye nkuzi ga-amaaki

7.0  Nrumaka/ngumi

1.0 Mkpolite

Yunit nke abuo a lebara anya n’uto asusu mgbanwe di ka uto asusu e wubere maka ileba anya
n’usoro ¢ si ewube ahiri okwu n’asusu. A kowara na o bu atutu na-akwado ka e jiri iwu ole na
ole mebete ahiri okwu enwe obe. O bu n’agba ala ahiri okwu ka nkwenye kachasi aputa ihe n’ihi
na o bu ya na-egosi ntonala ahiri okwu o bula. N’agba ala, a na-egosiputa mmekorita usoro okwu
na echiche. N’ihi nke a, o di mkpa na nwa akwukwo o bula nwere mmasi n’imuta uto asusu
mgbanwe ghotara ka e si ewube agba ala ahiri okwu o bula. Ya bu na nkeji nkuzi ga-akowa ka

odono, iwu nkebi okwu na iwu ndi 0zo si aruko oru iji wube agba ala ahiri okwu n’asusu.
2.0 Mbunuche
Na ngwucha nkuzi a, e bu n’obi na nwata akwukwo ga-enwe ike:

a. kowaa ihe agba ala putara.
b. deputa iwu ndi di mkpa na mmebe agba ala ahiri okwu

c. kowaa odono na iwu nkebi okwu

3.0 Ndina kpem kwem
3.1 Ndina agba ala

N’uto asusu mgbanwe, a na-ewe agba ala di ka ebe okwu no n’onodu chi ha; e nwebeghi
mgbanwe n’udi o bula. N’echiche Chomsky (1965), o bu n’ogo a ka echiche ahiri okwu na-ezu
oke n’ihi na mgbanwe anaghi ewebata echiche o bula n’ahiri okwu e wubere. O bu site n’odono
na iwu ndoko nkebi okwu ka e si ewube agba ala ahiri okwu. N’ihi nke a, a ga-asi na ha bu ngwa
oru, ndi e ji ewube agba ala ahiri okwu. O bu ihe e wubere n’agba ala na-eziputa echiche ahiri
okwu e wubere tupu e nwee mgbanwe. N’ebe a, o di mkpa ka a kowaa ka odono, iwu nkebi

okwu na alaka agba ala ndi 9zo si aru oru a.
Qdone

Nke a bu ebe mkpuru okwu niile, nke asusu a na-ekwu maka ya di. QO bu nkowa okwu na-
enweghi nhazi di n’echiche mmadu, nke na-egosi mkpuru okwu niile onye ahu mara. Q na-
akowa nkeji asusu, echiche na usoro mkpoputa mkpuru okwu ndi a. lji maa atu, o buru na e were
Ubé di ka otu mkpuru okwu e nwere n’odono asusu lgbo, e nwere ozi ato gbara okpurukpu

odono na-eziputa gbasara mkpuru okwu a ¢ bula. Ha bu

Nkeji asusu: Qdono na-eme ka a mata mmewere mkpuru okwu nke asusu o bula di ka o si
metuta usoro okwu. lji Igho maa atu, odono na-akowa na Ubé bu mkpo aha site n’onodu ya na
echiche o na-eziputa n’ahiri okwu. N’ihi nke a, okowa okwu ¢ bula na-ekwu nkeji asusu mkpuru

okwu danyere na ya.

Akpomakpo: O na-emekwazi ka a mata etu e si akpoputa mkpuru okwu o bula. Iji maa atu,
mkpoputa Ubé bu /ubé/ (uda olu ala - uda olu elu). Oge mmadu na-asusu Igbo, o were mkpuru
okwu n’odono, ¢ ga-ewerekwa usoro mkpoputa ya ma tinye ya n’oru etu o kwesiri. Usoro
mkpoputa di nnukwu mkpa na mwube ahiri okwu Igbo n’ihi mgbawe na mkpoputa nwere ike

iweta mgbanwe n’echiche mkpuru okwu.

Echiche: Mkpuru okwu ¢ bula nwere echiche o na-eziputa. Oge o bula a horo mkpuru okwu
n’odono; a na-ahoro echiche ya n’otu aka ahu. Echiche ya bu enyo ahu na-agbata mmadu n’obi
oge a kpoputara mkpuru okwu ahu. Ube bu mkpuru osisi, nke a na-aracha aracha di n’ud;i di

iche iche. Mkpuru okwu o bula nwere njirimara, nke na-akowa okwu ndi ya na ya ga-adagba.

Iwu na-ahu maka nke a ka a na-akpo mgbochi nhoro.
Iwu Ndoko Nkebi okwu

Otu nkwekorita di n”’amumamu asusu kemgbe afo iri ise gara aga bu na ihe mejuputara ahiri

okwu o bula bu nkebi okwu. N’ihi nke a, ahiri okwu di ka:
1) Nwata a sere okerekwu ahu

Nwere nkebi okwu abyo. Ha bu nkebi okwu mkpe aha (NM), Nwata a na nkebi okwu ngwaa
(NN) sere okerekwu. A gbarie NN ahuy, a ga-enweta ngwaa sere na NM okerekwu. E nwekwaziri
ike igbari NM ndi a ma nweta mkpo aha nwata/okerekwu na a/ahu nru aka. Mmewere ndi

ikpeazu a bucha mkpuru okwu si n’odono.

Site na nkowa a, o kwesiri ka a ghota na iwu ndoko nkebi okwu na-eziputa usoro e si ewube
nkebi okwu, nkebi ahiri ma ¢ bu ahiri okwu n’asusu a na-ekwu maka ya. O na-agbati mkpuru
okwu site n’ikowa mkpuru okwu ndi nwere ike isote ibe ha na nkebi okwu ¢ bula nakwa etu ha

si eme nke a. N’uzo di etu a, a na-emebe nkebi okwu ohuru.

Ahiri okwu
Nkebi okwu Mkpo aha Nkebi okwu ngwaa
Mkpo aha Nruy aka ngwaa Nkebi okwu Mkpo aha
nwata a sere Mkpo aha Nry'aka

okeerwu okerekwu

Eserese a na-egosi na o bu nkebi okwu ka e ji ewube ahiri okwu. N’asusu o bula, e nwere iwu
ndeghari na-achikwa ka e si ewube nkebi okwu. lji maa aty, iwu ndoko nkebi okwu bu iwu na-
akowa mmekorita di n’etiti usoro okwu na nghota okwu di ka o si metuta ahiri okwu o bula. O
na-akowa ka mkpuru okwu si esote onwe ha na nkebi okwu ¢ bula. O bu n’ihi nke a ka e jiri

kpoo ya iwu ndeghari.

Di ka e kwuru na mbu, iwu ndoko nkebi okwu na-enye aka n’iwube ahiri okwu n’agba

ala tupu e nwee mgbanwe. Q na-adikari n’usoro a.
A > B + CH

Nke a putara na ihe mejuputara ‘A’ bu ‘B’ na ‘CH’. N’ebe a, ‘A’ nwere ike ibu nkebi okwu
mkpo aha ma ¢ bu nkebi okwu ngwaa, ebe ‘B’ na ‘CH’ nwere ike ibu ngwaa na mkpo aha ma o

buru na ‘A’ bu nkebi okwu ngwaa. Eserese nkebi okwu, nke na-esote ziputara nke a.

/NN\

r|\1 NM

guo M/\Tr
akwukwo ahy

Omuma atu ndi 9zo gunyere: Akwukwo oma ahu

NM
M NK ‘r
Nwoke ocha ahu
NM = N (Nk) (Nr)
/NI\K
l‘\/lb M
na mmiri

MMb = Mb N



Na nchikota, iwu ndoko nkebi okwu na-eziputa usoro e si ewube nkebi okwu, nkebi ahiri
na ahiri okwu n’asusu a na-ekwu maka ya. Site n’ime nke a, o ga-akowa nkeji asusu na oru nke o
bula na-ary na etu ha ga-esi sote onwe ha na ndoko ahiri. O buru na e tinye mkpuru okwu na
mgbakwunye o bula n’onodu kwesiri ya, e nweta agba ala bu ebe echiche na-aputa ihe n’ahiri

okwu. lwu ndoko nkebi okwu na akara e ji eziputa ya n’asusu Igbo gunyere.

A -> NM + No + NN

NM > M + Nk + Nr
NN > Ng + NM +NMb
MMb -> Mb + NM

A > Ahiriokwu

NM > NKkebi okwu mkpo aha
No > Ngosi oge

NN - NKkebi okwu ngwaa
M > Mkpo aha

NK > Nkowa

Nr > Nru aka

Ng > Ngwaa

MMb -> Nkebi okwu mbu uzo

MB - Mbu uzo
Nkowa Ndoko (NN): Nke a bu ndoko e nwere tupu e nwee mgbanwe.
Mgbanwe Ndoko (MN): Nke a bu ndoko a na-enweta oge e nwechara mgbanwe.
Omuma atu

NN > Okoeke ndinazu ga ahia

MN > Okoeke ga ndinazu ahia

Agba elu (AE) > Okoeke gara ahia

NN >  lga-apy

MN > b ¢opuo
Agba elu > puo

NN > Unu ndinihu bia

MN ) ) bia m,:
Agba elu bianu

Omuma atu nke mbu na-akowa uzo, nke e si enweta ngosi oge ndinazu, ebe ndi 0zo na-akowa
uzo e si enweta ahiri ntimiwu. O kwesiri ka a ghota na echiche na-ezu oke n’agba ala tupu e

nwee mgbanwe. NKke a putara ihe n’omuma atu, nke e nyerela.
Nnwale onwe

Deputa iwu nkebi okwu maka nkebi mkpo aha n’Igho ma jiri ya mebete nkebi okwu iri di iche

iche

4.0 Mmechi
Ihe omumu a lebara anya n’agba ala di ka ogo e nwere n’uto asusu mgbanwe, nke na-egosi ebe
okwu niile no n’onodu chi ha. O bu odono na iwu nkebi okwu bu okpurukpu ngwa ory, nke e ji

ewube agba ala ahiri okwu.

5.0 Nchikota
Na nchikota, ihe omumu a kowara agba ala di ka ebe okwu niile no n’onodu chi ha. QOnodu ha
na-egosi oru na echiche ha nwere n’ahiri okwu. Q bu odono na iwu nkebi okwu ka e ji emebete

agba ala ahiri okwu, ebe a na-ewe na echiche ahiri okwu o bula zuru oke. N’ihi nke a, a na-egosi

na ahiri okwu abuo, ndi agba elu ha di iche iche nwere ike isi n’otu agba ala. Qdono, di ka a
kowara, bu ebe mkpuru okwu niile e nwere n’asusu di n’echiche mmadu. Iwu na-ejikota mkpuru

okwu ndi onu di ka mmewere ahiri okwu bu iwu nkebi okwu.

6.0 lhe omume

e Jiri atu dabara nke oma kowaa uzo 0zi ato odono na-eziputa gbasara mkpuru okwu o bula
€ nwere n’asuysu.

e Deputa njirimara agba ala n’atutu mgbanwe.

e Kowaa iwu nkebi okwu na uju ma nye atu iwu di iche iche e nwere ike iji mebee nkebi
okwu n’Igbo

7.0  Nrumaka/ngumi

Agbedo, C. U. (2000). General linguistics: An introductory reader. Nsukka: ACE Resources.
Anagbogu, P. N., Mbah, B. M. & Eme, C. A. (2010). Introduction to linguistics (mbgh nke 2)
Awka: Amaka.

Mbah, B. M. (1999). Studies in syntax. Igho phrase structure. Nsukka: Prize Publishers

Nweya, G. O. (2014). Igbo Grammar I. LIl 221 Ndetu ihe nkuzi, Mahadum Ibadan, Naijiria.
Nweya, G. O. (2013). Mmetuta di n’etiti usoro okwu na echiche. Ekwe: Jonalu Otu

Naijiria.

Yunit 4 Agba elu

Ndina
1.0 Mkpolite
2.0 Ebumnobi

3.0 Ndina kpom kwem
3.1  Ndinaagbaelu
40  Mmechi
5.0 Nchikota
6.0  Ihe omume onye nkuzi ga-amaaki

7.0  Nrumaka/ngumi
1.0 Mkpolite

Di ka elebacharala anya n’agba ala di otu n’ogo ntule usoro okwu e nwere n’uto asusu mgbanwe,
o di mkpa ka e lebakwazie anya n’agba elu. O buru na e wubechaa okwu n’agba ala, o naghi
ekwe mkpoputa n’ihi na okwu niile ka no n’onodu chi ha. O bu n’ihi nke a ka agba elu ji di oke

mkpa.
2.0 Mbunuche
Na ngwucha nkuzi a, e bu n’obi na nwata akwukwo ga-enwe ike

a. Kowaa agba elu di ogo e nwere n’uto asusu mgbanwe

b. Deputa ndimiche n’etiti agba ala na agba elu di alaka uto asusu mgbanwe

3.0 Ndina dam dam
3.1 Agbaelu

Agba elu bu alaka na-ahu maka nhazi mmewere ahiri okwu n’uzo ¢ ga-esi kwe mkpoputa. QO bu
ya bu 0go, nke a na-enweta ka e nwesiri mgbanwe n’okwu e wubere n’agba ala. Q na-eziputa
ahiri okwu n’uzo ¢ ga-esi kwe mkpoputa. Otu alaka di oke mkpa tupu e nweta agba elu bu alaka
mgbanwe. O nwere oru di iche iche ¢ na-aru n’uto asusu. Q na-akowa uzo e nwere ike isi were
mmewere ahiri okwu ¢ bula si n’otu ebe gaa n’ebe 0zo n’ahiri okwu. Ya bu na mgbanwe na-

akowa na o bughi mgbe niile ka nghota na-aputacha ihe n’agba ala. N’ihi ya, ¢ di mkpa na a ga-
agbanwe odidi ya iji mee ka ogbara okwu ahu nwee ezi echiche ma kwe mkpoputa. Mgbanwe
nwere ike ibu iwepu ihe di n’agba ala ahiri okwu ma mee ka ¢ ghara iputa mgbe a na-akpoputa
ahiri okwu. O nwekwara ike ibu igbakwunye okwu na-adighi n’agba ala ahiri okwu ka ¢ puta ihe
mgbe a na-akpoputa ahiri okwu. Mgbakwunye ma ¢ bu ntinye nwere ike iji okwu adibughi
n’agba ala ahiri okwu gbanweta nke dibu na ya. Nke a ga-eme ka nke ahu dibu na ya ghara iputa
na mkpoputa ya bu ahiri okwu, ebe nke e ji gbanweta ya ga-aputa. Nkowa niile ndi a gosiri na
iwu mgbanwe gbasara uzo e nwere ike igbaso wee si n’otu ebe wega mmewere n’ebe ¢zo n’ahiri

okwu. A ga-aloghachite azu ileba anya n’udi mgbanwe di iche iche putara ihe n’asusu Igbo.

Di ka o si metyta atutu mgbanwe, nke izugbe ya e wubere n’afo (1965), echiche na-aputa
ihe naani n’agba ala. Alaka echiche nwere iwu mgbati, nke na-ejiko ya na agba ala. Mgbe a na-
ewube agba ala ahiri okwu, a na-atule echiche mkpuru okwu ¢ bula na mkpuru okwu ndi ya na
ya ga-adagba. Nke a ga-eziputazi echiche ahiri okwu ga-enwe oge e wubechara ya. Mana agba
uto asusu mgbanwe, nke e weputara ka afo 1965 gachara na-egosi na agba elu na-etinyeso

echiche n’usoro okwu. Lezie anya n’ahiri okwu ndi a:
1. a. Agbaala: Uche zara ulo nna ya.
b. Agba elu: Ulo nna ya ka uche zara.

N’agba uto asusu mgbanwe nke mbu ya, a ga-asi na 0 nweghi echiche batara n’ahiri okwu nke
abuo. Mana ka e mechara ndi ntule asusu kwenyere na mbughari, nke e nwere n’ahiri okwu
tinyere echiche ohuru nke mere ulo nna ya puta ihe di ka okwu a kpu n’onu n’ahiri okwu nke

abuo.

Alaka Akpomakpo

Nke a na-aputa ihe n’agba elu ahiri okwu. Oge e nwechara mgbanwe n’agba ala ahiri okwu, a
na-enweta agba elu ahiri okwu. Q bu n’0go agba elu ka a na-eziputa etu e si akpoputa ahiri okwu
e wubere. Ya bu na alaka akpomakpo na-akowa etu a ga-esi kpoputa ahiri okwu e mebere. N’ihi
nke a, e ji nwee iwu mmebe-mkpoputa. Oge o bula a na-ekwu maka uto asusu mgbanwe, a
ghaghi ikwu maka iwu mmebe-mkpoputa; iwu a na-aputa ihe n’alaka akpomakpo. QO na-eleba

anya n’ezi mkpoputa mkpuru okwu e nwetara site n’iwu usoro okwu. O bu iwu na-achikwa

ntinye mgbakwanye na mkpuru okwu na ngosiputa usoro mkpoputa ha, d.k.
2. ara + ga - gQara
b.ghi + ga - ogaghi
ch.ela + je > jeela
d.e + je > eje

Na nchikota, a ga-aghota na iwu mmebe-mkpoputa na-akowa etu e si ejiko mgbakwunye ngosi
oge na isi ngwaa n’ahiri okwu Igho; o nweghi nkeji asusu 0zo na-anabata mgbakwunye n’asusu

Igho ma e wezuga ngwaa.

4.0 Mmechi

N’ihe omumu a, e labara anya n’agba elu di ka otu n’ogo ntule asusu e nwere n’uto asusu
mgbanwe. Agba elu na-eme ka okwu e wubere n’agba ala kwe mkpoputa. Ihe na-enyere aka ime
nke a by alaka akpomakpo.

5.0 Nchikota

Na nchikota, agba elu na-egosi odidi ahiri okwu oge e nwecharala mgbanwe. O na-eme ka a

choputa ma ahiri okwu abuo yiri onwe ha esi n’otu agba ala.

6.0 Ilhe omume

Kowaa agba elu di ka otu n’ogo ntule asusu e nwere n’uto asusu mgbanwe

7.0  Nrumaka/ngumi

Agbedo, C. U. (2000). General linguistics: An introductory reader. Nsukka:
ACE Resources.

Anagbogy, P. N., Mbah, B. M. & Eme, C. A. (2010). Introduction to linguistics (mbgh. nke 2)
Awka: Amaka.

Ikekeonwu C. I., Ezikeojiaky, P. A., Ubani A. & Ugoji, J (1999). Fonoloji na grama

Mbah, B. M. (2011). GB syntax: A minimalist theory and application to Igbo. Cross River:

Nweya, G. O. (2014). Igbo Grammar I. LIl 221 Lecture note.
Nweya, G. O. (2013). Mmetuta di n’etiti usoro okwu na echiche. Ekwe: Jonaly Otu
Jikoro Ndi Ji Edemede Akwalite Asusu na Omenala Igbo, Alaka ya nke Najjiria. Awka:
Igbo Scholars Forum. Vol.. 1. No.1, 112-131.
Nweya, G. O. (2018). The Igbo clause structure and the cartography of the
complementiser phrase domain, Nchocha PhD, Nnamdi Azikiwe University, Awka.
Nweya, G. O. (2021) Articulated structure of the Igbo tense phrase domain. Journal of
West African languages. Vol 48, No. 2. 1-20.
Ouhalla, J. (1991). Functional categories and parametric variation. London:
Routledge.
Radford, A. (2009). Analysing English sentences: A minimalist approach. New York: Cambridge
University Press.

Naijiria.
Taiwo, O. (2016). Transformational grammar Il. LIN 421. Ndetu ihe nkuzi, Mahadum Ibadan,

Modul 4 Mgbanwe na udidi ya

Yunit 1 Mbughari
Yunit 2 Mwepu
Yunit 3 Ntinye

Yunit 4 Mgbanwerita
Yunit 1 Mbughari
Ndina

1.0  Mkpolite

2.0  Ebumnobi

3.0 Ndina kpom kwem
3.1 Nkowa na udidi mgbhanwe

3.2 Mbughari

40  Mmechi
5.0 Nchikota
6.0 Ihe omume onye nkuzi ga-amaaki

7.0 Nrumaka/ngumi

1.0  Mkpolite

Otu alaka di oke mkpa e nwere n’uto asusu mgbanwe bu alaka mgbanwe. O nwere oru di iche
iche o na-aru n’uto asusu. O na-akowa uzo e nwere ike isi were mmewere ahiri okwu o bula si
n’otu ebe gaa n’ebe 0zo n’ahiri okwu. mgbanwe gbasara uzo e nwere ike igbaso si n’otu ebe

wega mmewere n’ebe ozo n’ahiri okwu. N’ebe a, e labara anya na mgbanwe n’uju a.
2.0 Mbunuche
Na ngwucha nkuzi a, e bu n’obi na nwata akwukwo ga-enwe ike:

a. Kowaa mgbanwe

b. Jiri atu ziputa etu mbughari si puta ihe n’asusu Igho

3.0  Ndina kpom kwem

3.1  Mgbanwe: nkowa na udidi ya

Di ka e kwurula, mgbanwe na-akowa na o bughi mgbe dum ka agba ala ahiri okwu na-
enwe echiche. N’ihi ya, o di mkpa na a ga-agbanwe odidi ya iji mee ka okwu e wubere n’agba
ala nwee ezi echiche ma kwe mkpoputa. Ya bu na mgbanwe gunyere ibughari okwu ma ¢ bu
mkpuru okwu site n’otu akuku ahiri okwu gaa n’akuku ¢zo. Mgbanwe nwere ike ibu iwepu ihe
di n’agba ala ahiri okwu ma mee ka ¢ ghara iputa mgbe a na-akpoputa ahiri okwu. O nwekwara
ike ibu igbakwunye okwu na-adighi n’agba ala ahiri okwu ka ¢ puta ihe mgbe a na-akpoputa
ahiri okwu. Mgbakwunye ma ¢ bu ntinye nwere ike iji okwu adighi n’agba ala ahiri okwu
gbanweta nke dibu na ya. Nke a ga-eme ka nke ahu dibu na ya ghara iputa na mkpoputa ya bu

ahiri okwu, ebe nke e ji gbanweta ya ga-aputa.

E nwere udi mgbanwe ano putara ihe ma a gbado ukwu na nkowa enyerela. Ha bu.

€)) Mbughari

(b)  Mwepy

(c) Mgbakwunye
(d) Mgbanwerita

Mbughari

Mbughari bu udi mgbanwe na-esi n’otu ebe wefee okwu ma o bu nkebi okwu n’ebe ¢zo n’ahiri

okwu. Udidi mwube na-egosiputa nke a gunyere:

() Mmafe mgbakwunye
(b) Ime okwu isi okwu

(c) Mwube ajuju

Mmafe mgbakwunye
Nke a bu mbughari e bughariri mgbakwunye, nke a ghakwunyere ngwaa site n’onodu chi ya
gafee n’onodu mkpo aha ka o kwe mkpoputa. Mgbakwunye anaghi amafe karia otu mkpuru

okwu otu oge. Ya mere e ji asi na 0 bu mgbanwe ikpeazu a na-enwe n’ahiri okwu, ima atu

3) Uche zutara akwukwo

Usoro mwube nke a bu Agba ala: Uche Tensi zuta akwukwo
Agba ala: Uche Tensi ndinazu zuta akwukwo
Agba ala: Uche —ra zuta akwukwo
Mmafe mgbakwunye: Uche zuta —ra akwukwo
Iwu akpomakpo: Uche zutara akwukwo
Agba elu: Uche zutara akwukwo

N’atu a, mghakwunye ‘—ra’ si n’onodu agba ala ya gaa n” onodu agba elu ya ebe mkpoputa ga-

adi mfe. Nke a mekwara ka echiche putawanye ihe karia ka ¢ di n’agba ala.

Mwube Ajuju
Na mwube udi ajuju di iche iche, a na-enwe mbughari. N’asusu Igbo, a na-enwe mbughari
n’iwube udi ajuju nke ¢ bula. Ha gunyere:
Ajuju nkodo: Oge a na-ewube ajuju, nke kodoro n’ahiri nkwusara, a na-enwe mbughari. A na-esi
n’isi ahiri bufee ajuju n’odu ahiri.

89



4. Agba ala Agba elu

Osita biara, o bukwa ya? O bukwa Osita biara?

Nduka dara ule, ¢ bukwa ya O bukwa Nduka dara ule

Amaka na-ekwu okwu ugbu, o bukwa ya? Qokwa Amaka na-ekwu okwu ugbu?

Ajuju ee ma ¢ bu mba
Ajuju ee/mba bu udi ajuju, nke ee ma ¢ bu mba zuru isa ya. A na-enwekari mbughari oge a na-
ewube ya n’ihi na isi ahiri na-esi na mpaghara ngosi oge gaa na mgbaghara isi nkebi ahiri ndabe.
Hu omuma atu ndi a:
(5) Okoeke garaahia?  Okoeke o gara ahia?

Ulo aku daraada?  Ulo aku o dara ada?

Ha jere oru ta a? Hae jere oru ta a?

Unu mandi habu?  Unuama ndi ha bu?

Ajuju onye: NKe a bu udi ajuju, d.k.

(6) Agba ala Agba elu
@) Osita biara, o bukwa ya? O bukwa Osita biara?
(b) Okafo jere akwukwo? Okafo o jere akwukwo?
(ch)  Odo mara onye ura? Onye ka Odo mara ura?

Na (6)a ya nochiri anya ahiri nkwe e si na ya mebee nju ajuju. Na 6b, e bughariri Okafo nke mere

ka e nwee nnochi aha ebe e si bupu ya. Na (6)ch, e bufere odu ahiri n’onodu isi ahiri.

Ime okwu isi okwu

Mgbe ufodu a na-eme okwu isi ububo site n’isi ha mpaghara emereme ngwaa bufee ya na
mpaghara omee. Mgbe nke a mere, ya bu okwu ga-aghozi isi okwu n’ahiri okwu ahuy.

7a. Uche nuru mmiri ahu

Mmiri ahu ka Uche nuru.

b. Odo zuru ahia udu mmiri

Ahia udu mmiri ka Odo zuru

4.0 Mmechi
NKeji nkuzi lebara anya na mbughari di ka otu n’udi mgbanwe putara ihe n’asusu Igbo. O gosiri
na e nwere udi mbughari di iche iche e nwere ike ihu n’asusu. Mana ndi putara n’lgbo di ato:

mmafe mgbakwunye, ime okwu isi okwu na mwube ajuju

50  Nchikota

Na nchiko, a kowara na mbughari bu isi otu ebe n’ahiri okwu wega mmewere ahiri okwu n’ebe

0zo n’otu ahiri okwu ahu.

6.0 Ilhe omume

Jiri atu gosi udi mbughari e nwere n’Igbo.

7.0  Nrumaka/ngumi

complementiser phrase domain, Nchocha PhD, Nnamdi Azikiwe University, Awka.
Nweya, G. O. (2021) Articulated structure of the Igbo tense phrase domain. Journal of

Yunit 2 Mwepu

Ndina
1.0 Mkpolite
2.0 Ebumnobi

3.0 Ndina kpom kwem
3.1 Mwepu
3.2 Udidi mwepu
40  Mmechi
5.0 Nchikota
6.0 Ihe omume onye nkuzi ga-amaaki

7.0 Nrumaka/ngumi

1.0 Mkpolite

Na yunit nke mbu na modul a, e lebara anya na mbughari di ka otu n’udi mgbanwe putara ihe
n’Igbo. Ugbu a, a ga-elebazi anya na mwepu na omuma atu mwepu n’lgbo. Etu mwepu si aputa
n’asusu nwere ike di iche si n’otu asusu gaa n’asusu ozo. N’ihi nke a, o di mkpa imata

akparamagwa asusu o bula di ka o si metuta isi okwu a.
2.0 Mbunuche
Na ngwucha nkuzi a, e bu n’obi na nwata akwukwo ga-enwe ike:

a. Kowaa mwepu

b. Jiri atu ziputa etu mwepu si puta ihe n’asusu Igbo.

3.0  Ndina kpgm kwem

3.1 Mwepu
Mwepu bu udi mgbanwe na-eme ka mkpuru okwu putara ihe n’agba ala ghara iputa ihe

n’agba elu. O putara ihe n’udi mgbanwe ndi a n’asusu Igbo.

Ntimiwu
Oge a na-emebe ntimiwu, a na-eme ka onuu na enyemaka ngwaa nke iwu ntinye mkpury okwu

mere ka ¢ puta ihe n’agba ala ghara iputa ihe n’agba elu ya bu ahiri okwu, d.k.

1) Agba ala Agba elu
@ I ga-eje Jee
(@ Iga-erichanriahu Richaa nri ahu

N’cbe a, e wepuru ‘I’ na ‘ga’ n’agba elu iji ziputa echiche ntimiwu. Oge ufodu, e wepu

enyemaka ngwaa ma onuu adi n’ubara, a na-agbakwunye ngosiputa onuu n’ihu ngwaa. Ima atu

2 Agba ala Agba elu
@) Unu ga-abia. Bianu.
(b) Unu ga-eri. Rienu.

N’ebe a, mwepu e wepuru ga na-eme na onuu agaghi akwudoli. Nke a na-eme ka nchabi ya tado

n’ithu ngwaa.

Mbughari nnara na orite
N’ebe a, a na-ewepu mbu uzo di n’agba ala oge a na-ebughari orite na nnara. Mana n’asusu Igbo,
0 na-aputa ihe oge maka, banyere na gbasara na-aru oru di ka mbu uzo, d.k.

3) @ Agba ala: A zutara ekwe nti maka ada ya
E kwuru okwu gbasara Okee taa

(b) Agba elu: A zutaara ada ya ekwe nti
E kwuuru Okee okwu taa
N’agba elu, a ga-achoputa na e wepury maka na ghasara. Nke a mere ka orite na nnara nogharia.

mgbanwe mbughari putakwaziri ihe n’ebe a.

Mwepu nkebi okwu nke mkpo aha
Oge e nwere mkpo aha abuo na-arugara otu ihe aka n’agba ala ahiri okwu, a na-ewepu otu mkpo
aha n’agba elu ahiri okwu ahu.
4) (@) Agba ala: Okee Nwaafo na Osita Nwaafo jere akwukwo.
(b) Agba elu: Okee na Osita Nwaafo jere akwukwo.
N’atu a, e wepuru Nwaafo nke bu uzo n’ihi na ya na Nwaafo, nke na-esote isi ahiri nke abuo bu

otu.

Mwepu nkebi okwu nke ngwaa
N’ebe a, a na-ewepu otu nkebi okwu ngwaa n’agba ala n’ihi na ya na nkebi okwu ngwaa 0z¢ na-
aru otu oru n’ahiri okwu.
(22) (a) Agba ala: Okoeke butere akwa, Ngozi butere akwa.
(a) Agba elu: Okoeke na Ngozi butere akwa .
N’atu a, e wepuru nkebi okwu mkpo aha nke mbu n’ihi na ya na ngwaa nkebi okwu mkpo aha
nke abuo na-aru otu oru n’ahiri okwu.
4.0 Mmechi

NKkeji nkuzi a, e lebara anya na mbughari di ka otu n’udi mgbanwe putara ihe n’asusu Igbo. O
gosiri na e nwere udi mbughari di iche iche e nwere ike ihu n’asusu. Mana ndi putara n’Igbo di

ato: mmafe mgbakwunye, ime okwu isi okwu na mwube ajuju

5.0 Nchikota
Na nchikota, a kowara na mwepu bu ime ka ihe dibu n’agba ala ahiri okwu ghara iputa ihe
n’agba elu ya otu ahiri okwu ahy. Nke a putara ihe n’uzo abuo gbara okpurukpu: Ntimiwu na

mbughari orite na nnara.

6.0 Ihe omume
Jiri atu gosi udi mwepu e nwere n’lgbo.
7.0  Nrumaka/ngumi

Agbedo, C. U. (2000). General linguistics: An introductory reader. Nsukka:
ACE Resources.
Anagbogy, P. N., Mbah, B. M. & Eme, C. A. (2010). Introduction to linguistics (mbgh. nke 2)
Awka: Amaka.
Ikekeonwu C. I., Ezikeojiaky, P. A., Ubani A. & Ugoji, J (1999). Fonoloji na grama
Igbo. Ibadan: University Press.
Mbah, B. M. (1999). Studies in syntax. Igbo phrase structure. Nsukka: Prize Publishers
Mbah, B. M. (2011). GB syntax: A minimalist theory and application to Igbo. Cross River:
Association of Nigerian Authors.
Mbah B. M, Mbah E. E (2014) Atumaty amumamu asusu. University of Nigeria Press Ltd.
Nweya, G. O. (2014). Igbo Grammar 1. L1l 221. Ndetu ihe nkuzi, Mahadum Ibadan,
Naijiria.
Nweya, G. O. (2013). Mmetuta di n’etiti usoro okwu na echiche. Ekwe: Jonaly Otu
Jikoro Nd; ji Edemede Akwalite Asusu na Omenala Igho, Alaka ya nke Najjiria. Awka:
Igbo Scholars Forum. Vol.. 1. No.1, 112-131.
Nweya, G. O. (2018). The Igbo clause structure and the cartography of the
complementiser phrase domain, Nchocha PhD, Nnamdi Azikiwe University, Awka.

94



Nweya, G. O. (2021) Articulated structure of the Igbo tense phrase domain. Journal of
West African Language. Vol. 48, No. 2. 1-20.
Ouhalla, J. (1991). Functional categories and parametric variation. London: Routledge.
Radford, A. (2009). Analysing English sentences: A minimalist approach. New York: Cambridge
University Press.
Taiwo, O. (2010) . Transformational grammar I. LIN 321. Ndetu ihe nkuzi, Mahadum Ibadan,
Naijiria.

Yunit 3 Ntinye

Ndina
1.0 Mkpolite

2.0  Ebumnobi
3.0 Ndina kpom kwem
3.1 Mwepu
3.2  Udidi mwepu
40  Mmechi
5.0 Nchikota
6.0 Ihe omume onye nkuzi ga-amaaki

7.0 Nrumaka/ngumi

1.0 Mkpolite

Di ka a kowarala mwepu na yunit nke abuo, o dikwa mkpa ileba anya na ntinye di ka otu n’udi
mgbanwe putara ihe n’lgbo. Nke a di mkpa iji hu ka asusu Igbo si yite asusu ndi ozo di ka o si

metuta akparamagwa a.
2.0 Mbunuche
Na ngwucha nkuzi a, e bu n’obi na nwata akwukwo ga-enwe ike:

a. kowaa ntinye di udi mgbanwe

b. jiri atu ziputa etu ntinye si puta ihe n’asusu Igho

3.0  Ndina kpom kwem

3.1 Mgbakwunye/Ntinye

Nke a bu udi mgbanwe n’uto asusu nke na-agbakwunye okwu na-adibgh n’agba ala
n’ahiri okwu ma mee ka o puta ihe n’agba elu ya. Nke a gunyere mgbakwunye ‘o nwere’. Mgbe
omee n’ahiri okwu di n’ibari, e nwere ike ighakwunye o nwere n’agbanweghi echiche ya bu ahiri
okwu, d.k.

1) (a) Agba ala: Ndi nkuzi no na klasi
Anu di na ngiga

(b) Agba elu: O nwere ndi nkuzi no na klasi
O nwere anu di na ngiga

4.0 Mmechi
NKeji nkuzi lebara anya na ntinye di ka otu n’udi mgbanwe putara ihe n’asusu Igbo. O gosiri na
ntinye putara ihe n’asusu di ka ntinye ‘o nwere’ nakwa ntinye ‘uda ume’ oge a na-ewube ajuju

ee/mba.
3.2 Mwube ajuju ee/mba

NKke a bu udi ajuju e nwere n’asusu di iche iche nke usa ya ga-enweriri ee ma ¢ bu mba. A na-
enwere ya n’otutu asusu mana asusu niile anaghi ewube ya n’otu uzo. N’Igbo, a na-ewube ya site
n’itinye ‘uda ume’ n’agba elu ya bu ahiri okwu. Uda ume ahu nwere ike buru o/o, a/e, i/i. Nke a

putara ihe n’atu ndi a.

1) a. Agba ala Uche jere ahia?

Agba elu = Uche o jere ahia?
b. Agba ala = Anyi ga-eje Onicha echi?
Agba elu = Anyi aga-eje Onicha echi?
Ch.  Agbaala = Ada ga-abia be anyi.

Agba elu = Ada i ga-abia be anyi?

N’atu ndi a, a ga-ahu na nnochi ndi a e dejiri edeji adighi n’agba ala ahiri okwu mana ha putaziri
ihe n’agba elu ya. N’agba elu 1b, a ga-ahu na ‘aga’ dikoro onu n’ihi na e debiri ‘anya’ edebi, ya

bu, Anyi, anyi ga-eje Onicha echi? E debiri naani ‘a’ bu uzo n’‘anyi’. Nke a bu ukpuru nnochi.

4.0 Mmechi

50  Nchikota
Na nchikota, a kowara na ntinye bu ime ka ihe adibughi n’agba ala ahiri okwu puta ihe n’agba
elu otu ahiri okwu ahu. Nke a putara ihe n’uzo abuo gbara okpurukpu: ntinye ‘o nwere’ na ntinye

ukpuru nnochi.

6.0 Ihe omume
Jiri atu kowaa ntinye n’uju.
7.0  Nrumaka/ngumi

Yunit 4 Mgbanwerita

Ndina
1.0 Mkpolite
2.0 Ebumnobi

3.0 Ndina kpom kwem
3.1  Mgbanwerita
3.2 Udidi mgbanwerita
40  Mmechi
5.0 Nchikota
6.0 Ihe omume onye nkuzi ga-amaaki

7.0 Nrumaka/ngumi

1.0 Mkpolite

N’ihe omumu a, a kowara mgbanwerita di ka udi mgbanwe nke ano putara ihe n’lgbo. Di ka a
kowarala, akparamagwa asusu niile abughi otu n’etu e si egosiputa mgbanwe di iche iche. Na
ntulekorita asusu, o di mkpa imata akparamagwa asusu o bula di ka o si metuta isi okwu a. Ya bu

na a ga-ahu ka mgbanwerita si aputa ihe n’asusu Igbo.

2.0  Mbunuche

Na ngwucha nkuzi a, e bu n’obi na nwata akwukwo ga-enwe ike:
a. kowaa mgbanwerita di ka udi mgbanwe e nwere n’Igbo.

b. jiri atu ziputa etu mgbanwerita si puta ihe n’asusu Igbo.

3.0  Ndina kpom kwem

3.1 Mgbanwerita

Nke a bu udi mgbanwe a na-eji okwu na-adibughi n’agba ala ahiri okwu dochie ndi dibu na ya.
Nke a ga-eme na okwu e dochiri agaghi aputa ihe n’agba elu, ebe nke e jiri dochie ya ga-aputazi.

Ewumewu abuo ziputere udi mgbanwe a bu mmem nnochi na mgbuda njiko.

a. Mmem nnochi: Nke a bu uzo e si ewube nnochi aha. Qtutu oge, a na-eji nnochi aha anochite
mkpo aha ma ¢ bu aha ihe. N’onodu a, nnochi aha ga-anochite ihe ¢ bula mkpo aha ahu na-
arugara aka, d.k.

1) (a) Agba ala: Ogbuu si na Ogbuu jere ahia
Ifeoma kwuru na Ifeoma zutara ji

(b) Agba elu: Ogbuu si na ya jere ahia
Ifeoma kwuru na ya zutara ji

N’atu a, ya nochitere anya Ogbuu na Ifeoma n’otu n’otu.

Mgbuda Njiko

Nke a bu udi mgbanwe a na-enwe oge e ji rikom ma ¢ bu kpom rikom nochite anya njiko
ndinuju oge a na-emebe ahiri okwu, ima atu

2 (a) Agba ala: Oge butere oroma na ube na mangoro na udara na opapa

(a) Agba elu: Oge butere oroma, ube, mangoro, udara na opapa

N’ ebe a, e jiri rikom wee nochite anya njiko ano bu uzo. Atu ndi a gosiri na otutu oge, mghanwe
na-etinyeso nghota n’agba elu ahiri okwu. Ya bu na site na nkowa ndi e nyerela, a ga-aghota na
0ge a na-ewube agba ala n’atutu mgbanwe, na a na-etinye ihe ndi a n’oru: odono, iwu ntinye
mkpuru okwu, iwu mbuda nkeji asusu na iwu ndoko nkebi okwu. O bu ha ga-eme ka echiche

puta the n’agba ala.

5.0 Nchikota

Na nchikota, a kowara na mgbanwerita bu iji ihe dibu n’agba ala ahiri okwu dochie ihe ¢zo
n’agba elu ya ka nke dibu ghara iputa ihe n’agba elu. Nke a putara ihe n’uzo abuo gbara

okpurukpu: mmem nnochi na mgbuda njiko.

6.0 lhe omume

Jiri atu kowaa mgbanwerita n’uju.

7.0  Nrumaka/ngumi

